
НАСТАН НА НЕДЕЛАТАВОВЕД

Зошто Заев не сака Груевски  
да се повлече веднаш?

Ненад Мирчевски | главен и одговорен уредник

Се ближи ли крајот  
на една лудост?
По пет месеци објавување на така

наречените бомби, по триесетина 
повредени полицајци од активисти 

на СДСМ, по инволвирање на ЕУ и на САД 
во политичките преговори, на лидерот 
на СДСМ не му е јасно зошто не може да 
го урне Груевски. Несериозниот градо
началник на Струмица, кој мисли дека е 
способен да ја води македонската влада и 
тоа без да победи на избори, сѐ уште не ја 
разбира суштината на политиката - дека 
за да водиш народ во 21 век, во време на 
интернет, кога нема тајни во јавноста, мо
ра да имаш поддршка од истиот тој народ.

 Еднаш помилуваниот криминалец, а сега 
под истрага за поткуп, во која го инвол
вира и својот брат, кој требало да го зема 
митото во негово име, не е свесен дека во 
Македонија можеш да правиш политички 
глупости и да опстанеш на политичката 
сцена, но дека не можеш да добиеш до
волна доверба за да формираш влада. 
Неговото преживување како лидер на 
СДСМ само затоа што во моментот на 
неговиот избор немаше друг извор што 
ќе ја финансира партијата не значи дека 
иако е црпнат од нива (според сопстве

но признание) планот на Господ бил да 
ја води Македонија. На Заев, очигледно, 
многу работи не му се јасни. Меѓу нив и 
зошто Груевски сѐ уште е на власт и ја има 
поддршката од мнозинството. Неговото 
признание дека ВМРО-ДПМНЕ сѐ уште 
има поголем рејтинг од СДСМ е знак дека 
неговиот обид да дојде на власт без про
грама и идеологија е при крај. 

Свесен ли е дека насилството не може 
да даде резултат кога нема ништо дру
го во сопствената глава и во партијата 
што ја води? Заев има уште една шанса 
да размисли добро пред да предизвика 
ново крвопролевање меѓу Македонци
те, како тоа на 5 мај. Има време да се 
оттргне од тие што го имаат в раце, кои 
инсистираат на битка до последен ја
ничар. Потоа може да биде доцна. Кога 
ќе се поминат сите граници, дури и за
творот за него може да биде награда, а 
не казна. Насилството не може да биде 
ексклузивна алатка на Заев и на Сорос. 
Тоа во одредени случаи може да биде 
логична разврска и на сите обични луѓе 
на кои им се гади од манипулациите на 
лидерите без лидерски способности. █

	Портпаролот на претседателот на Европската 
комисија Жан-Клод Јункер ја потврди поддршка-
та на Европската комисија за Јоханес Хан. Дали 
сега соросоидите ќе распукаат и против Јункер, а 
Груевски повторно ќе го издигнат на ниво на Чак 
Норис, кој успева да контролира кого сака и да 
организира што и да замисли?

	Соросовите медиуми го направија Груевски нај-
моќниот човек не само во Македонија туку и во 
регионот. Дури и во Европа. Прво сам прислушувал 
20.000 граѓани, потоа сам ја нападна владата со 
ракетни фрлачи, го организираше нападот во 
Гошинце. Тој стоеше и зад терористичкиот напад 
во Куманово и ги договараше припадниците на 
УЧК да предизвикаат инциденти во државата. 
Груевски, исто така, со години присилува стотици 
илјади граѓани да гласаат на избори за ВМРО-ДПМ-
НЕ. Тој со сила собра и 100.000 граѓани на митинг. 
Но, тоа не е сѐ. Најновите теории на Соросовите 
„експерти“ се дека Груевски го контролира дури 
и Јоханес Хан, како и другите европратеници што 
учествуваа во преговорите за надминување на 
кризата. Според нив, премиерот може да контро-
лира сечиј ум, само не на Заев. Во што би можел 
да биде проблемот?

	Заев сѐ повеќе дејствува како портпарол на Сорос 
и очигледно е дека веќе не може да постигне со 
исполнување на желбите на Соросовите перјани-
ци. Им ја исполни желбата да пропаднат прегово-
рите во Брисел, откако го погази зборот даден во 
Скопје. Се изрезили и себе и државата пред стран-
ските дипломати со одбивањето на учеството на 
средбата, а потоа сам се помножи со нула по екс-
пресното премислување. Бараше итно и безуслов-
но повлекување на премиерот од функцијата, а 
сега бара безусловно прифаќање бугарски модел 
на преодна влада, која би се формирала шест ме-
сеци пред секои следни избори. Нема да биде чуд-
но ако до април Заев и неговите советници поба-
раат ВМРО-ДПМНЕ да не учествува на следните 
избори. На оваа тема веќе ги видовме првите 
халуцинации на Соросовите аналитичари, кои 
бараат уништување на ВМРО-ДПМНЕ. 

	Заев признава дека Груевски сѐ уште имал висок 
рејтинг и не му било јасно зошто е тоа така. Не 
верувам дека не знае, но ако е така, најдобро е да 
побара одговор од неговите домашни и странски 

ментори. Тие сигурно знаат дека граѓаните ни-
когаш не даваат поддршка на политичар што ги 
продава националните интереси, што ја загрозу-
ва безбедноста и иднината на државата, а згора 
на сѐ не нуди ништо што би ја подобрило идни-
ната на народот. Прашањето е само зошто никој 
од неговите пријатели не му го кажува тоа? 

 	Повеќе од јасно им е на сите, па и на Заев и на 
СДСМ дека опозицијата и по сите таканаречени 
бомби и сценарија за насилно уривање на власта 
не успеа да ја придобие поддршката од граѓаните. 
Затоа сега бегаат од избори како ѓавол од крст, а 
со тоа свесно му го продолжуваат мандатот на 
„диктаторот“. Ако Заев, навистина, сака да го спа-
си народот од режимот и има намера веднаш да 
го симне Груевски од власт, тоа може да го оства-
ри со прифаќање избори во најбрз можен рок. А 
ако навистина, како што тврди опозицијата, Заев 
„има во рака“ техничка влада три месеци пред 
избори, во тој случај Груевски уште утре би ја 
распуштил оваа влада. Зар тоа не е главната цел 
на „борците за демократија“?  

	Советниците на Заев бараа помош од ЕУ да се 
вклучи во решавањето на кризата. Сега по нив 
фрлаат со дрва и камења. Сега се крстат во Вик-
торија Нуланд. Посакуваат да го пренесе нејзи-
ното украинско искуство, но очигледно дека и 
нејзе не ѝ веруваат сто проценти, па затоа уште 
сега потсетуваат на онаа нејзина позната ре-
плика од прислушуваниот разговор „fuck the 
EU“. За секој случај.

	Мирослав Грчев ќе го искоренувал ВМРО од ма-
кедонското ткиво. Не кажа што планира да вгра-
ди во македонскиот ген? Генот на Сорос? Ај што 
звучи бедно и трагикомично, но може ли некој 
да замисли како Грчев би го исполнил тоа што 
го заговара?

По Хан, СДСМ ќе гони и 
други предавници 
Раководството на СДСМ и нивни
те идеолози на Правниот факул
тет, кај Сорос и на интернет-про
сторот се збунети. Не знаат како 
дојде „најевропската“ партија на 
Балканот да влезе во конфронта
ција со Европската унија и како 
пропадна медиумската стратеги
ја на Заев. Откако безмилосно го 
распнаа еврокомесарот Хан дека, 
наводно, земал мито за да биде 
пристрасен во преговорите во 
Брисел и во Скопје, сега нова цел 
за отстрел треба да биде првиот 
човек на Европската комисија, 
еден од најпочитуваните и нај
долго етаблирани европски по
литичари, поранешниот премиер 
на Луксембург Жан Клод Јункер, 
кој му даде целосна поддршка 
на Хан за начинот на кој ги води 
преговорите. Некои од главните 
стратези дури делат совети на 
други опозициски медиуми што 
се обиделе да го бранат Хан. Па та
ка Геровски тврди дека ТВ „Нова“ 
грешела кога барала докази за 
коруптивноста на Хан затоа што 
тоа било јасно само по себе. Кол
кава е конфузијата во редовите на 
СДСМ се гледа и од жртвувањето 
на еден од своите најголеми ме
диумски поддржувачи, уредникот 
на „Алсат – М“, кој во последните 
бомби е прикажан како човек што 
е близок со раководството на ДУИ 
и кој влијае на деловните одлуки 
на државните органи. Се работи 
за евентуална грешка како таа 
кога Црвенковски беше прика
жан како соработник на Мијалков 
или, пак, казна и предупредување 
затоа што и Зекири и „Алсат – М“ 
веќе не веруваат во приказните 
на Заев. █



Според сознанијата со кои располагаат балканските и западните 
разузнавачки агенции, Исламската држава на Ирак и Сирија 
има распоредено десетици свои членови на Балканот кои со 
месеци се подготвуваат за терористички акции. На нивната 
црна листа има неколку различни цели. Подигнатата борбена 
готовност кај безбедносните сили во Македонија, Косово, Босна 
и Херцеговина, Албанија, Србија и во Црна Гора покажува дека 
заканите што доаѓаат директно преку одделот за пропаганда на 
ИСИС и преку западните служби не се за потценување

Пишува | Горан Момироски  

Највисоко на листата за от-
стрел се политичари што 
се сојузници на САД и на 

западните земји кои се борат 
против ИСИС и политички ак-
тивисти кои отворено се спро-
тивставуваат на исламските 
радикали. Меѓу нив предничат 
лидерите на Албанија, Еди Рама, 
косовските политичари Хашим 
Тачи и Рамуш Харадинај и ли-
дерите на македонските Алба-
нци, Али Ахмети и Мендух Тачи, 
како и неколку Босанци кои се 
граѓански ориентирани лидери 
од муслиманска заедница. Сите 
тие во упатствата што стигну-
ваат до активистите на ИСИС се 
опишуваат како предавници кои 
ги предале исламските интереси 
и покрај тоа што се родени како 
муслимани, а поради блискоста 
со Америка станале најголеми 
непријатели на изворниот ислам. 

Државите мора да ги заштитат граѓански 
 ориентираните муслимани
За разлика од сите наведени што имаат механизми на заштита 24/7, една 
од целните групи што се најранливи се умерените муслимани кои преку 
граѓанска платформа сакаат да наметнат лаички граѓански, а не верски 
или етнички концепт на живеење во државите каде што се активни. На 
таа листа има неколку јавни личности муслимани од Албанија, Босна 
и Херцеговина и од Косово кои отворено се залагаат за затворање на 
милитантните исламисти или за смена на радикални верски лидери, како 
и за построги казни за повратниците од Ирак и од Сирија во согласност со 
законите на државите. 

Сојузништвото со „големиот са-
тана“ не може да се амортизира 
со нивната поддршка за градење 
џамии, се вели во една порака 
која била пренесувана и преку 
социјалните мрежи во западна 
Европа. Заканите се однесува-
ат и за „неверниците“ Груевски, 
Иванов, Вучиќ, Николиќ, Ѓукано-
виќ и други балкански лидери 
христијани кои треба да бидат 
убиени затоа што, според ИСИС, 
не дозволуваат во регионот да 
завладее автентичен ислам и 
под строга контрола ги држат 
исламските лидери и институ-
ции на Балканот. 

Заканите се однесуваат и на 
министри за внатрешни рабо-
ти и на високи претставници на 
службите за безбедност кои ра-
ботат директно на спречување 
на заминувањето доброволци на 

фронтовите во Ирак и во Сирија 
или, пак, ги водат операциите 
за надзор на повратниците во 
матичните земји. 

На црната листа на ИСИС и 
на другите милитантни исла-
мистички организации, како 
фронтот Ал Нусра, се и уме-
рени лидери на исламските 
верски заедници во регионот 
кои во содејство со државните 
институции ги малтретираат 
муслиманите што тргнале по 
„вистинскиот пат“. 

Високо на листата за отстрел се 
и амбасадорите на западната ко-
алиција која на терен на Блис-
киот Исток се обидува воено да 
ја порази Исламската држава, 
како и објектите на западни 
дипломатски претставништва 
во земјите на Балканот, што за 
нив не е никаква новина. САД, 
на пример, имаат потврдени 
закани за своите амбасади ре-
чиси низ целиот свет, а некол-
ку пати досега во напади врз 
нив гинеа десетици војници и 
дипломатски персонал. Само 
за потсетување, во нападот на 
група поврзана со Ал Каеда врз 
американската амбасада во Ли-
бија пред две години загина ам-
басадорот Крис Стивенс. 

Посебна цел за ИСИС се армиите 
на земјите што учествуваат во 
мировни или воени операции 
на американската армија, при 
што, според аналитичарите, по-
себна е заканата за албанската 
и за македонската армија, кои 
со години учествуваат во низа 
операции насочени против исла-
мистички милитанти во Ирак и 
во Авганистан. Убиство на при-
падници на АРМ и на Армијата 
на Република Албанија би може-
ло да го натера јавното мислење 
во двете земји во иднина да не 
испраќа свои единици во воени-
те подрачја каде што е активна 
ИСИС, сметаат стратезите на 
исламската држава. 

Косово натерано да ги 
подели информациите 
за напади од ИСИС
Информациите што пред не-
колку дена ги лиферуваше 
официјална Приштина, спо-
ред кои во наредниот период 
Балканот, а особено Скопје и 
Приштина, треба да стравува 
од напади на ИСИС, сепак не 
биле плод на искрена желба 
да се информираат соседите за 
можните инциденти, туку пора-
ди притисок од западни служби. 
Дипломатски извори брифира-
ат дека владата на Косово ги 
поделила своите информации 
со јавноста и со своите соседи 
дури откако една западна раз-
узнавачка служба се заканила 
дека самата ќе ги информира 
балканските земји и јавно ќе го 
обвини Косово дека крие пода-
тоци. Таквиот однос на дел од 
западните служби дошол отка-

ко било утврдено дека Косово 
го прекршил протоколот за со-
работка со балканските земји 
потпишан под покровителство 
на ЕУ уште пред пет години. На 
Косово му се забележува дека 
криел информации поврзани 
со криминалците што учест-
вуваа во кумановскиот инци-
дент. Инаку, Косово, како земја  
што има најголем број добро-
волци во Исламската држава 
според бројот на жители (200) 
во светот, се смета за еден од 
најдобрите извори на инфор-
мации за состојбата во Ирак и 
во Сирија поради оперативците 
што се инфилтрирани високо 
во редовите на ИСИС.  █

Вкупниот број доброволци што 
во последните три години за-
минале да се борат во редовите 
на Исламската држава го над-
минува бројот од илјада. Досега 
од нив загинале најмалку 50, 
а според процените најмалку 
100 се вратени во матичните 
земји. Надзорот на балканските 
служби за безбедност покажува 
дека дел од нив по искуството 
целосно се откажале од воју-
вање од верски причини, но 
поголемиот дел сѐ уште се ак-
тивни и работат на регрутација 
на нови доброволци или соби-
рање пари за помош на ИСИС. 
Најголем проблем во надгле-
дувањето на повратниците има 
во руралните селски подрачја 
во Албанија, Косово и во БиХ, 
каде што не е можно целосно 
следење на нивните комуни-
кации по враќањето дома. Друг 
сериозен проблем е лесниот 

пристап до оружје и експлозив 
кои во регионот ги има доволно 
по неколкуте војни во 90-тите 
години од минатиот век и на 
почетокот на 21 век. Локалните 
власти на Балканот имаат уште 
еден несекојдневен проблем со 
повратниците што боледува-
ат од посттрауматски синдром, 
односно имаат сериозни пси-
холошки проблеми и за нив не 
може да се предвиди како ќе се 
однесуваат во иднина. И покрај 
донесените закони со кои треба 
да се санкционираат сите што 
учествувале во војни во стран-
ство, земјите од регионот сѐ 
уште не можат да ги спрове-
дат тие закони поради тешката 
процедура за докажување на 
суд и поради законот за мол-
чење, сличен на таканаречената 
„омерта“ кај италијанската ма-
фија, кој важи кај повратниците 
од Сирија и од Ирак.  

На Балканот има најмалку 100 повратници 

Посебна цел 
за ИСИС се 
армиите на 
земјите што 
учествуваат 
во мировни 
или воени 

операции на 
американска-
та армија, при 
што, според 

аналитичари-
те, посебна 

е заканата за 
албанската и 
за македон-
ската армија

БАЛКАНСКА ЦРНА ЛИСТА

Кои се можните цели на ИСИС во регионот
АНАЛИЗА



П о повеќе од четири 
месеци глупирање, 
резултатот од „бом

бите“ на СДСМ, конечно, е 
јасен и видлив. Во текот на 
овие 130 дена, опозиција
та се разголи. И буквално и 
фигуративно. Дефинитивно, 
зимската, февруарска гарде
роба, ја заменија со летна, 
јунска. И толку од резулта
тите. Ах, да. Имаше уште 
една промена - од минус 8, 
температурата во меѓувре
ме нарасна на плус 38, или 
цели 46 степени разлика од 
9 февруари, кога ја објави
ја првата петарда. Толку од 
бројките. Кај рејтинзите на 
партиите, ефектот го нема. 
Ролките ги сменија со ма
ички и со кошули „по кра
тки“, само Заев не ја смени 
кошулата...

По разговорите на Заев со ќерка му и 
интервјуто за „Радио Слободна Европа“, 
единствено нешто надвор од снимките 
за власта беа папките за мегасоросо
идните НВО, кои останаа мистерија 
(или беа празни?) но кои откако не
когаш СДСМ ќе победи, ќе мораат да 
се викаат само „О“, т.е. ќе бидат само 
организации. Тогаш „невладини“ или 
НВ ќе отскокнува од авион. Иако, и сега 
прекрасно би им одговарала кратенка
та ОО (опозициски организации)  или 
најсоодветно би им „стоела“ кратенка

та „СС“, во превод соросоидни сателити. 
Секако, сите сличности со историјата 
на кратенката се случајни, нели... Мо
жеби, пак, најсоодветно би било сите 
да се крстат пленуми. Најфер, дефи
нитивно.  Ваква унификација одлично 
би кореспондирала со нивната, како 
и сѐ - препишана, ролја од „Ѕвездени 
патеки“. Таму асимилацијата на сѐ што 
мисли поинаку ја вршеа Боргите. На  
колективното перење на мозокот му 
претходеа зборовите: „ние сме Борги, 
ќе бидете асимилирани, отпорот е бес

полезен...“ или современата македонска 
верзија „Ние сме СДСМ (или пленум, из
берете самите)...“

И по разлика од цели 46 степени, 40 „бом
би“ и повеќе од четиримесечна агонија, 
насмеаните лица зад лидерот не се сме
нија. Притоа, не мислиме на тие што се 
зад него за време на секоја „детонација“ 
во СДСМ. Лицата што стојат зад Заев не 
се статистите што ја сменија гардеробата 
на „Павел Шатев“. Тоа се непроменливите, 
24/7, нонстоп исти лица на новинарско-
аналитичарските јуришници. Истите тие 
неплодни стратези, кои радосно онанираа 
кога „црпнатиот“ спасител од Муртино 
му го рече „големото не“ во Брисел на 
Австриецот Хан. Нејсе што така даде не
гативен одговор на цела ЕУ, вклучувајќи 
го и Јункер, кој набргу си се изјасни, но 
довчерашните миленичиња на меѓуна
родната заедница на почитуваниот и слу
шаниот им Фрчко не можејќи поинаку да 
го скријат срамот, се трансформираа во 
клети антиевропејци. Велат дека невоз
вратената љубов предизвикува страшни 
последици, а љубомората што следува е 
класична психо-патолошка реакција на 
отфрлениот, до вчера љубен фактор, или, 
можеби, партија? Особено, кога истата 
таа љубов не е почувствувана цели де
вет години...

Соголувањето на врхушката на СДСМ, 
пак, потпомогнато од високата темпе
ратура, на тацна ја сервираше и причи
ната за најавената радикализација на 
партијата. Разголувањето уште толку ја 
нагласи потребата од спас на сопствена
та кожа. Недостигот од аргументи, сега 
јасно увиден и од ЕУ и од САД, ја оттргна 
можноста за спас преку употребата на 
„Божјата рака“ на меѓународната заедни
ца. Сега, спасот од судските процеси што 
следуваат се гледа во членството, кое ќе 
треба да го спаси лидерот од законот. 
Гандиевизацијата, со години пропагира
на од Фрчкоски, сега потпомогната и од 
спроведувачот на анкети Спасов, треба 
да ја отелотвори во дело граѓанската 
непослушност на партијците. Кампот 
се покажа како антиреклама, „бомбите“ 
испаднаа петарди, а над Заев висат два 
случаја за мито и еден за незаконски 
обид за преземање власт со уцена. Нема 
друго чаре освен Спасовата „гандиеви
зација“. Проблемот е како да ги натера
те сдсмовците, како приврзаниците на 
Ганди, во знак на протест да ги напуштат 
работните места во администрацијата, 
во исто време кога други партијци пред 
владата спијат и живеат таму за да ја 
добијат истата таа работа?!

Мизеријата на обвиненијата 
кон Јоханес Хан не ја изнена
ди јавноста. Дури и новинар
ските, опозициски чеда што 
„израснаа“ на пари и на про
екти на ЕУ (вредни стотици 
илјади евра) ги „репетираа“ 
своите интернет-сајтови и 
распукаа по еврокомесарот. 
Настрана небулозноста на 
обвинувањата, секој норма
лен во државата, пак, би се 
прашал една работа: како 
тоа еден еврокомесар, кој е 
пандан на министер во вла
да, работел на своја рака? 
Демантот на опозициското 
лошо составено „оцрнува
ње“ на Хан дојде и од пре
тседателот на ЕУ, Јункер. Но 
СДСМ не лаже, нели, ниту, 
пак, нивните „професионал
ни“ медиуми, кои не влегу
ваат во политички шеми и 
не одработуваат?! Со топло
то време, се разголеа и ме
диумите и опозиционерите 
и „невладините“, кои, дефи
нитивно, се антивладини...

„Заев се надмина себеси“, 
ова беше еден од „најдо
брите наслови“ на еден од 
латентните властољупци, 
кој наспроти сета глупост 
на канонадата кон Хан и кон 
ЕУ, го величаше лидерот што 
неуморно работи на урнису

Радикални властољупци  
со ултиматум за спас на  
сопствената кожа

46 СТЕПЕНИ РАЗЛИКА, А КОШУЛАТА ОСТАНА ИСТА?! АНАЛИЗА

вање на државата и на него
вата матична, самонарече
на, „државотворна“ партија. 
Лошите совети, откриени 
по загубената фацијална 
експресија на „спасителот“, 
не помогнаа ниту со глу
мата во Скопје, кога Заев 
и Пендаровски се „згазија“ 
од смеење во кампот пред 
Влада по преговорите на 
Водно, ниту со насмеаните 
„лица“ на лидерската двој
ка во Брисел лиферувани 
на „Твитер“ од  „поубавата“ 
лидерска половина. Сега им 
се виновни сите... Прашање 
на време е кога ќе соопштат 
дека третиот братучед на 
Викторија Нуланд учеству
вал со влог во некоја од но
вовлезените американски 
фирми во Македонија. По 
разочарувањето од лоша
та ЕУ, СДСМ сега се крсти 
во САД. Соопштението на 
Стејт департментот за под
дршката на Хан и на ОБСЕ 
за оцената на изборите во 
2014 година не ги свести. 
Прашање на време е кога 
за нив и Вашингтон, како и 
Брисел, ќе биде корумпиран 
дел од „режимот“. А само тие 
невини и слободоумни, со 
12 милиони евра капитал, 
стотици илјади евра кирии 
и огромна желба за власт...

Господ го создал светот за 
седум дена. „Црпнатиот“ 
спасител од Муртино, пак, 
сака да ја уништи Маке­
донија за 10... Не грижете 
се, бројките не му одат. 
Владата требаше да падне 
за три дена, поминаа 130. 
Имаше 15 бомби, сега се 
40. Задолжителното пола­
гање математика на мату­
ра и не беше толку лоша 
идеја. Тие, пак, да ти учеле 
„радикализација“, ама кај 
Фрчко. И потоа Цацко им е 
виновен. А и тој да ти бил 
дел од отпорот. Маки...

Jуришниците, конечно, во право  
- Заев се надмина себеси

Пишува | Љупчо Цветановски  

СДСМ и нивните НВО најавија 
радикализација, давајќи рок од 
10 дена за постигнување дого
вор, кој само ним ќе им одговара. 
Директно и помалку небулозно, 
ја условија и ЕУ?!  За поранеш
ниот амбасадор Ристо Ников
ски станува јасно дека Заев не 
сака договор. За аналитичарот 
Александар Пандов, пак, радика
лизацијата е крик на очајникот.

НИКОВСКИ: Неспорно е дека 
Владата е најодговорна за со
стојбите во земјава ама силен 
е впечатокот дека таа, во про
цесот на барање компромис, 
покажува премногу флекси
билност. Очигледно, опози
цијата тоа го цени како сла
бост и продолжува да го бара 
невозможното. Веќе подолго 
време се однесува арогантно, 
уценува и поставува ултимату
ми што е веројатно уникатен 
случај во светот: малцинство
то да го манипулира мнозинс
твото. Резултатот е повеќе од 
лош – изрезилени во светот; 
економскиот пораст, кој е меѓу 
највисоките во Европа, дове
ден во прашање; странските 
инвеститори опомената да не 
доаѓаат бидејќи тука има де
структивни сили...

Опозицијата, која со години 
се претставуваше како држа
вотворна партија, сега не дава 
ни пет пари за интересите на 
земјата и на секој нејзин граѓа
нин. Подготвена е да урива сѐ 
за да се врати на власт и тоа не 
нелегален начин, без избори. 
На неуспешната средба во Бри
сел, минатата недела, се виде 
јасно дека Заев и сопартијците 
не сакаат договор.

ПАНДОВ: СДСМ е партија што одам
на има загубено допир со реално
ста. Тоа е партија што е сведена 
на 100-200 поддржувачи, кои ги 
гледаме заседнати пред владата 
на бесплатно јадење и пиење. Со 
нивната безидејна и деструктивна 
политика тие и понатаму ја губат 
довербата кај граѓаните, а, како што 
гледаме, веќе и меѓународната за
едница крева раце од нив. Послед
ниот хит-проект пред почетокот на 
летово им е радикализација. Тоа ќе 
го правеле во два правца, првиот 
со граѓанска непослушност, што ќе 
рече неплаќање сметки, непочиту
вање на институциите, блокирање 
на уште поголем број градски соо
браќајници, и вториот со правење 
меѓунационална тензија со случајот 
„Монструм“ и по нивна желба, ако 
можело и меѓунационален конф
ликт! И Заев и Шекеринска, а и нив
ното раководство никако не можат 
да сфатат дека народот од политич
ките партии сака да слушне како 
ќе им го подобрат стандардот, како 
Македонија ќе стане подобро место 
за живеење, кои ќе бидат новите 
инвестиции во инфраструктурата, а 
не како нивните болни фрустрации 
за доаѓање на власт ќе ги лекуваат 
со тоа што на сите ќе ни направат 
да живееме лошо. Истото ова важи 
и за Албанците. Тие во целиов овој 
изминат период покажаа исклучи
телно високо ниво на политичка 
свест и мислам дека не им е ни на 
крај на памет, по умот на Заев и на 
неговите советници, да влегуваат 
во  какви било конфликти. Оттука 
сосема е јасно зошто миленичето 
стана проблем на меѓународната 
заедница.

Намерата за „оцрнување“ на името на 
Хан за да се намали поразот во Брисел 
е јасна и видлива од авион, но проб
лемот лежи во фактот што зад Хан 
застана цела ЕУ, вклучително и Јункер.

ПАНДОВ: Ние домашните веќе сме 
навикнати на најдолни напади од 
Соросовите медиуми кон секого што 
не е на линија со нивното видува

ње. Секако дека овој пат и за 
нас беше шокантен податокот 
дека Заев најбрутално се нафр
ли да го плука господинот Хан, 
а во тоа доби огромна поддр
шка од Соросовиот башибозук. 
Просто за неверување беа сите 
тие гадости и небулози што беа 
напишани и кажани за евроко
месарот Хан. Како тој да им е 
виновен што сѐ уште ја немаат 
научено основната лекција во 
демократијата, а тоа е дека на 
власт се доаѓа само и само преку 
искажаната волја на граѓаните 
на избори. Геровски, Фрчкоски 
и Ордановски и понатаму ги 
убедуваат и Заев и СДСМ дека 
можат со помош на сплетки и 
интриги да дојдат на власт, а 
притоа, нормално, да нема из
бори. Верувам дека за многу 
кратко време ова ќе им се удри 
од глава...

НИКОВСКИ: Двајцата, главни 
лидери на опозицијата немаат 
личен капацитет да ја сфатат 
погубноста на својата полити
ка. Нив ги интересираат само 
сопствените интереси. Инаку, 
едниот од нив, немаше пред не
која година да нѐ уверува дека 
за шест месеци ќе нѐ внесе во 
НАТО. Тоа беше најдобар доказ 
дека тие се подготвени на сѐ са
мо за да ги реализираат своите 
болни амбиции. Безобразните 
напади на комесарот Хан како и 
уцените упатени до меѓународ
ната заедница – дека, демек, тие 
немале време за чекање – само 
треба да го забрзаат процесот на 
кадровски промени во опозици
јата. Тие се најдобар доказ дека 
се во очај, го загубиле компасот 
и преземаат неконтролирани 
потези. █

АНАЛИЗА
Аналитичарите во очекување радикализацијата  

да им се удри од глава

В о Македонија повторно се 
игра на картата на ради
кализација на состојбата. 

Откако стана јасно дека, место 
политичкото раководство на Со
цијалдемократскиот сојуз, поли
тиките и потезите ги кројат т.н. 
„граѓански организации“, тие сега 
под плаштот наречен „Граѓани
те за Македонија“ определија рок 
по кој ќе вовеле радикален отпор 
ако не им се исполнат барањата. 
Нивните барања се еквивалент на 
барањата поради кои и пропаднаа 
преговорите во Брисел, каде што 
партискиот потписник Зоран Заев 
поплука врз дадениот и потпишан 
збор пред меѓународната заедница 
во Скопје. Всушност, сега се бара 
брзо решение откако Заев со шмек 
на струмички трговец порачува
ше дека ако на Хан му се брза, за 
него не е страшно да се одложи 
договорот. И сега истите творци на 
мислењето на Заев кои го учеа да 
молчи на средбата во Брисел - дури 

и да биде квалификуван како недо
ветен - притискаат на брзо решение 
„за десетина дена“, но по нивна волја. 
Ако не - радикализација.

„Граѓаните“ што така бистроумно гра
дат „висока политика“ се истите што 
по диктат на главниот извор на фи
нансии, Соросовата фондација, влетаа 
во играта дека Хан е поткупен, дека 
режимот е готов, па дури и дека тие 
треба да седат на преговарачката маса. 
Љубимците на Сорос се постојани: Фо
рум - центарот за стратегиски истра
жувања и документација, главниот 
извор на кадри за СДСМ; најстарата 
НВО-ќерка „Метаморфозис“, „Маке
донскиот центар за европско образо
вание“ на Лидија Димова. Онаа Димова 
што во 2012 година побара укинување 
на фондовите на ИПА за Македонија 
бидејќи биле „неуспешна приказна“, 
како што денес ги оценува и стран
ските инвестиции во Македонија. На 
листата на „граѓаните“ се и Хелсин
шки комитет, потоа Синдикатот на 
дипломатите на сопругот на Мирјана 
Најчевска, а заедно со дел од некол
ку тела на Хелсиншкиот комитет и 

на Соросовата фондација. Следува 
„Цивил“ на Џабир Дерала, кој му по
рача на Хан дека е неинформиран; 
па „Точка“ на Никола Гелевски; НВО 
инфоцентри; разноразни собири 
како АЈДЕ, Плоштад слобода, Ини
цијатива за гушкање на трговски 
центри; следуваат центри со секс, 
транс и ЛГБТИ префикси и, секако, 
десетина организации од Струми
ца и населбите во општината која 
за две евра по квадратен метар ја 
раководат Заеви.

„Граѓани“ се и Бранко Героски, 
Љубомир Фрчкоски и Сашо Ор
дановски - главните креатори на 
ставовите и молчењата на Заев. 
Притоа, вчудовидувачко е ниското 
ниво на комуникација кое исте
кува од нив, како и од сателитите 
на тоа друштво. Мирослав Грчев, 
еден од нив, за порталот на Ге
роски, финансиран од Сорос, во 
колумна насловена „ВМРО да се 
ИСКОРНЕ од македонската држава“ 
повикува на „дератизација, дезин
секција, дезинфекција и деконта
минација на сите институции на 

државата и општеството од 
смртоносниот ген на ВМРО-
ДПМНЕ... Вмровски ген мора да 
се искорне од телото на маке
донската држава и да се фрли 
на буништето на историјата“. 
Грчев и пријателите, гледајќи 
се како творци на јавно мис
лење, долеваат масло на огнот 
заборавајќи на главната улога 
во општеството. Забораваат 
дека сечија одговорност е да 
не се потпалува ситуацијата и 
дека во таква ситуација секој 
збор што води кон насилство 
има тежина на чекан, а сѐ што 
ќе биде кажано и направено ќе 
им биде припишано ним.

Но, играта со радикализација 
не е ниту нова ниту непозната 
за СДСМ, опозицијата и за Со
рос. И секогаш со исти барања 
„за слобода и за демократија“, 
но не со програма, туку преку 
говор на омраза и ширење лаги 
кои единствено носат зло. Ра
дикализацијата е во игра уште 
од 2013 година кога СДСМ го 

блокираше сообраќајот на кр
стосниците во Скопје и бараше 
„трпение и разбирање од гра
ѓаните на Скопје за блокадите“ 
зашто тоа го правел „за враќа
ње на демократијата“. И тогаш 
имаше лидерски средби, и то
гаш СДСМ бегаше од избори. 
Ниту тогаш радикализацијата 
го спаси СДСМ на избори ниту, 
пак, сега ќе го спаси.

Деновиве, пак, освен бегање 
од избори - за кои СДСМ се 
согласи со потписот на Заев 
- тоа зло се вика и загрозува
ње на евроинтеграциите, за 
кои Европската комисија, но 
и сите други тела во Унијата, 
е подготвена да ги овозмо
жи за Македонија со де фа
кто отворање на преговорите 
за членство во Унијата - а за 
којашто подготвеност све
дочат и шесте едноподруго 
препораки од ЕК. И сето тоа 
Соросовата група која владее 
со СДСМ го става зад своите 
лични интереси, наводно во 
име „на граѓаните“.

Причината за тоа е многу јасна 
и очигледна - доколку се отво
рат преговорите, Македонија 
ќе направи чекор напред во 
евроинтеграциите, а со тоа во 
целост ќе паднат во вода те
зите за режим, недемократија, 
неслобода на медиумите. Но, ќе 
секнат и финансиските дона
ции од странство кои стигаат 
токму на таа лажна адреса до 
истите организации, независ
ни експерти и медиумски ра
ботници. И, секако, Сорос во 
Македонија веројатно би ги 
загубил марионетите од опози
цијата и од граѓанскиот сектор 
по новиот изборен пораз нека
де до април. Затоа, најавата за 
радикализација со креирање 
конфликти не е ниту изненаду
вачка ниту, пак, може да оста
не така како што ја замислува 
мала група со симптоми на па
сивно агресивно однесување.

На еден од народните соби
ри на ВМРО-ДПМНЕ во април, 
премиерот и лидер на ВМРО-
ДПМНЕ, Никола Груевски, од 
Прилеп му порача на Заев да 

не си игра со безбедноста отка
ко тој најави дека „ако треба и 
крв ќе падне“.

- Слушам, не ми се верува, вра
ќам назад, пак слушам, стварно 
тоа го збори, си велам абе чо
век, седи мирен и не си играј 
играчки, тешки зборови кажу
ваш, не си играј играчки, да не 
те лаже ѓаволот да правиш глу
пости, зашто ако седиме мирно 
и те пуштаме на глава да ни се 
качуваш, не значи дека ќе доз
волиме и граѓански конфликт 
да направиш - порача Груевски.

И додека на Заев те не му се бр
за те му се брза, времето тече, 
а граѓаните се сѐ пократки со 
нервите. Првенствено, тие што 
Заев ги држи на сендвичи во ша
торите пред Влада, па прво се 
пресметуваа меѓу себе, а потоа 
се пресметуваа и со случајни 
минувачи.

Но, доколку пасивната агресив
ност на Заев и на Соросовите 
лидери зад него продолжи, а со 
тоа и ја одземе иднината која, и 
според оценките на меѓународ
ната заедница, ја заслужуваат 
вистинските граѓани, тогаш на 
ефектот на бумеранг на ради
кализацијата нема да може да 
му се спротивстават ниту шато
рите ниту, пак, цврстите градби 
на „Павел Шатева“ во Скопје или 
на „Сандо Масев“ во Струмица.

Сега е моментот кога пред Ма
кедонија навистина е отворена 
вратата кон иднината - онаа, 
европската, за која постои најго
лемиот консензус во Македонија. 
Пред државата е и предизвикот 
да се справи со најжешкото пра
шање, да продолжи со најголема
та борба, онаа против невработе
носта. И, конечно - со прашањето 
за долгорочно стабилно снаб
дување со енергенти. Само така 
граѓаните ќе можат да ги почув
ствуваат вистинските „слобода и 
демократија“. А, на патот на сето 
тоа е најавената радикализација 
која, на крајот, нема да донесе 
никому добро, ниту на опози
цијата, ниту на власта, ниту на 
кој било граѓанин во Република 
Македонија. █

Насилство место програма
ЕФЕКТОТ НА БУМЕРАНГ НА ГОВОРОТ НА ОМРАЗА

Радикализацијата не е нова карта на Соросовата опозиција, граѓаните 
ја трпат уште од почетокот на 2013 година. Нема разлика ниту во одне­
сувањето на т.н. творци на јавно мнение, чијашто марионетска улога 
им е помила од општествената, па забораваат дека на нивна душа ќе 
се препише доколку се случи нешто од тоа на што повикуваат. Разлика 
има само во можноста од ефектот на бумеранг на радикализацијата 
од граѓаните, под притисок на одземената иднина

АКТУЕЛНО

Да не те лаже 
ѓаволот да 

правиш глу­
пости, зашто 
ако седиме 
мирно и те 
пуштаме на 
глава да ни 
се качуваш, 

не значи дека 
ќе дозволиме 
и граѓански 

конфликт да 
направиш

Пишува | 
Наум Стоилковски

МАРИЈАНА ЛОНЧАР-ВЕЛКОВА, ПРЕТСЕДАТЕЛКА НА ОРГАНИЗАЦИЈАТА НА ПОТРОШУВАЧИ

Преку „Букинг“ се резервираат 
вили што не постојат
Проблем има и при резервирање аранжмани преку 
интернет. Гледате куќа, сместување, плажа, а кога ќе 
отидете таму, нема ништо. Токму затоа треба да се внимава 
каде е регистриран тој давател на услуга за потрошувачите 
да имаат повеќе информации и за да се заштитат од 
одредена туристичка измама

Разговараше | Александрија Стевковска 
Фото | Александар Ивановски

Во текот на првиот квартал од 2015 година 
во Советодавното биро на Организација-
та на потрошувачите на Македонија во 

Скопје (ОПМ) биле извршени 479 советувања, 
од кои 35 лично, 283 по пат на телефон и 161 по 
пат на електронска пошта. Најчест проблем на 
граѓаните им претставува сервисирањето на 
техничките производи, пред сè сервисирање 
и гаранција на мобилни телефони, а во одре-
ден број и на компјутери, телевизори и други 
технички апарати за секојдневна употреба. 
Проблеми имало и со производи од бела тех-
ника, но и во поглед на изработка и испорака 
на мебел, при што потрошувачите се жалат 
дека чекаат со месеци производ за кој било 
договорено да биде испорачан за 30 дена или 
помалку, или дека производот што го добиле 
е со многу лош квалитет, или дека воопшто 
не содејствува со порачаното. Во доменот на 
производи за лична употреба најчесто пот-
рошувачите се жалат за обувки и за облека, 
особено при враќање на овие производи иако 
биле неупотребени, проблеми со оштетување 
на производот во гарантен рок. Има поплаки 
и за туристичките аранжмани. 

КОЛУМНА

Пишува | Горан Момироски  

Не се исполни 
ниту планот Б 
на менаџерите 
на „Албафон“ 
кои реклами-
рајќи ја своја-
та компанија 
само на ал-

бански јазик и 
претставувајќи 
ја како „чисто 
албанска“ се 
надеваа дека, 
ако не глав-
ната, барем 

втората мобил-
на линија кај 

секој Албанец 
од патриотски 

причини ќе 
биде од  

„Албафон“

Можат ли да бидат урнати 
со векови градените ба-
риери меѓу Албанците и 

Македонците кои во последните 
десетина години беа зацемен-
тирани со тешки предрасуди и 
стереотипи?

Пропаста на мобилниот опера-
тор „Албафон“, иако од бизнис 
аспект е штетна, во смисла на 
интеретнички односи дава 
надеж дека работите, можеби, 
ќе можат да дојдат на своето 
место, а ставот на голем дел од 
Македонците дека Албанците 
секогаш се водат само од своите 
национални интереси ќе излезе 
погрешен. 

Банкротот на „Албафон“, кој ус-
пеа да привлече само 16 илја-
ди од официјалните преку 500 
илјади Албанци во Македонија, 
покажува дека националните 
емоции не можат да ја победат 
желбата за квалитетен живот 
и во тој контекст добар моби-
лен сигнал. Не се исполни ниту 
планот Б на менаџерите на 

МАКЕДОНСКО-АЛБАНСКИ ПОРАКИ

АЛБАНЦИТЕ ПРОТИВ  
ЕТНИЧКИ БИЗНИС
Ниските тензии меѓу Албанците и Македонците за време на 
кумановските настани и потоа, сѐ поголемата комуникација на 
Албанците на македонски јазик без потреба од превод во медиумите 
и на социјалните мрежи и банкротот на четвртиот мобилен оператор 
даваат една поинаква слика во јавноста од таа што со години ја 
гледаме во односите меѓу двете најмногубројни заедници

Некогаш Македонци членуваа во ДУИ, 
сега Албанци бараат партиски книш-
ки на ВМРО-ДПМНЕ. Тоа што до пред 
неколку месеци звучеше како научна 
фантастика, сега е реалност. Триесети-
на Албанци од една скопска општина 
пред само неколку недели од локални 
активисти на партијата побарале прис-
тапници за членство во ВМРО-ДПМНЕ. 
Иако на почетокот нивното барање, 
кое се совпаднало со прислушуваните 
разговори во кои има и навредливи 
коментари за Албанците, било проко-

ментирано како шега, активистите на 
владејачката македонска партија биле 
шокирани кога им било кажано дека ба-
рањето за зачленување во ВМРО-ДПМ-
НЕ е крајно сериозно. На целиот слу-
чај му дава посебна тежина тоа што 
Албанците не барале никакви услуги, 
вработување, поправка на патишта или 
какви било други бенефиции. Според 
информациите, од барањето за прис-
тапници биле вознемирени и одговор-
ните за издавање членски книшки во 
повисоките партиски кругови на ниво 

на град Скопје, според кои нема преч-
ка кој било граѓанин да стане член на 
партијата ако ги почитува Статутот на 
партијата и законите на Република Ма-
кедонија. Веднаш по откривањето на 
групата Албанци што сакаат да станат 
дел од ВМРО-ДПМНЕ, на терен излегле 
активисти на ДУИ кои требало да ги 
превоспитаат непослушните кои ако 
не се за ДУИ, тогаш мора да бидат за 
ДПА или за Беса. Според досегашните 
информации, нивната мисија засега е 
неуспешна.  █

„Албафон“ кои рекламирајќи ја 
својата компанија само на ал-
бански јазик и претставувајќи 
ја како „чисто албанска“ се наде-
ваа дека, ако не главната, барем 
втората мобилна линија кај секој 
Албанец од патриотски причини 
ќе биде од „Албафон“. Иако Ал-
банците се познати како големи 
патриоти кои не жалат ни пари, 
ни време, ни живот за каузата, во 
случајот „Албафон“, сепак, за свој 
главен оператор ги избраа „Т-мо-
биле“ или „Оне“, каде што меѓу 
директорите се доминантни Ма-
кедонци иако газди се странци. 
Со таквото логично и пазарно 
однесување во сферата на мо-
билната телефонија Албанците 
испраќаат сигнал дека можат да 
се однесуваат логично и кога се 
работи за интересите на држа-
вата Македонија. 

Се разбира, не може да се исклу-
чи дека услугите на „Албафон“ 
не биле ниту минимум профе-
сионални и затоа Албанците не 
станале муштерии на „етнич-
ката компанија“, со што целата 
теза за помирувачки сигнали ќе 
излезе неточна. Но, дури и да е 
така, таа мора да биде анализи-
рана од политичките партии во 
иднина затоа што може да даде 
одговор на низа прашања меѓу 
кои за Македонците најгорливо 
е дали можат да им веруваат на 
своите сограѓани Албанци во 
ситуација кога сите албански 
лидери во регионот говорат за 
Голема Албанија.

Може ли намалувањето на 
бројот на Албанците да го 
смени и нивниот однос кон 
Македонците? 
Пропаста на „Албафон“ отвора 
уште една дилема за состојбата 
со Албанците во Македонија. 
Дел од познавачите тврдат 
дека, покрај незадоволството 
од работата на компанијата, 
една од причините за малиот 
број претплатници меѓу Алба-
нците е и нивниот сѐ помал број 
во Македонија. Тоа се објаснува 
со нискиот процент од повеќе 
од 40 проценти гласачи во до-
минантните албански средини, 
но и со одбивањето на ДУИ да се 
спроведе попис на населението 
поради страв дека бројот на Ал-
банци ќе падне под 20 процен-
ти. Тука не треба да се исклучи 
ниту одбивањето на албански-
те партии на идејата за една 
изборна единица, при што тие 
би добиле најмалку една чет-
вртина помал број пратеници 
од сегашните 27. 

ЕКОНОМИJА

Кај застаре-
ните сметки 
треба да се 
види дали 

има тужба за 
тој долг, дали 
известувањето 
за тоа е уредно 
доставено до 
корисникот, 

дали потрошу-
вачот го има 

законскиот рок 
за приговор

█ Време е на летни одмори. 
Туристичките агенции нудат 
многубројни аранжмани. Со 
какви проблеми најчесто се 
соочуваат граѓаните за вре-
ме на своето летување?
ЛОНЧАР-ВЕЛКОВА: Кога ре-
зервираат некој аранжман, 
дали преку интернет, дали во 
агенција, граѓаните се соочуваат 
со слични, но и различни про-
блеми. Кога ќе влезете во аген-
ција, веќе договорот ви е тука, 
можете да реагирате, можете да 
ја видите понудата, општите ус-
лови на договорот, какво е пату-
вањето, кој го организира, дали 
има туристички водич, дали е 
лиценцирана агенцијата, што 
треба да понесете, кои се вашите 
обврски како патник и, секако, 
може да видите какво сместу-
вање ве очекува, во каква соба, 
колку е оддалечена од плажата. 
Меѓутоа, и во тие случаи има 
одредени стапици, па затоа до-
говорот што се потпишува мора 
добро да се прочита, со оглед на 
тоа дека најчесто тие договори 
се типски и треба само да се по-
тврдат. Најчесто граѓаните не ги 
ни читаат договорите бидејќи се 
привлечени од понудата иако во 
самиот договор стојат попре-
цизни податоци за патувањето. 
На пример, во договорот стои 
дека во собата ќе ве сместат во 
14 часот, па вие не можете да се 
жалите дека не ве сместиле во 
12 часот. Треба да се гледа секоја 
ставка од договорот и сето тоа 
да се прецизира, од време на 
влегување во собата, до време 
на нејзино напуштање. Откако 
ќе се вратат од патувањето, има 
незадоволни патници. Не биле 
сместени во соба од бараната 
категорија, биле сместени во 
друг хотел, подалеку од плажа-
та. Сето тоа може да се направи 
со приговор до агенцијата во 
рок од осум дена. Таа треба да 
одговори во рок од 15 дена и 
доколку постои расположение, 
да се намали цената. Доколку 
агенцијата не е расположена 
за отстапки, следен чекор е об-
раќање до Државниот пазарен 
инспекторат, кој ќе го разгледа 
случајот, дали навистина ста-
нува збор за огласна измама на 
одредени аранжмани, при што 

тие интервенираат. Најчесто 
измените на аранжманот се 
случуваат два до три дена пред 
одморот, при што луѓето немаат 
време да реагираат и се ставени 
пред свршен чин, па прифаќаат 
аранжман со полошо сместу-
вање. Парите што треба да им 
се вратат им се враќаат подоцна, 
при што ако има такви повеќе 

случаи, агенцијата во меѓувре-
ме работи со тие пари. Во сите 
тие случаи се губи доверба во 
агенцијата и на подолг рок аген-
циите се губитници.

Проблем има и при резерви-
рање аранжмани преку интер-
нет. Гледате куќа, сместување, 
плажа, а кога ќе отидете таму, 
нема ништо. Токму затоа тре-
ба да се внимава каде е регис-
триран тој давател на услуга 
за потрошувачите да имаат 
повеќе информации и за да се 
заштитат од одредена турис-
тичка измама. Парите не треба 
да се дадат однапред без по-
тврда дека навистина ќе одите 
таму. При купувањето аранжма-
ни преку интернет има стапица, 
при што вие како корисник на 
услугата немате никакво влија-
ние врз договорот.

█ На што најмногу се жалат 
граѓаните во овој дел?
ЛОНЧАР-ВЕЛКОВА: Попла-
ките се однесуваат на незадо-
волство од погледот на соба-
та, оддалеченоста од плажата, 
местоположбата на хотелот. 
Потоа самото сместување, дали 
има клима, начинот на одржу-
вање на хигиената, начинот на 

патување, каков е автобусот, 
дали има клима, колку луѓе 
патуваат. Сето тоа треба да се 
знае однапред, особено кога се 
патува со деца. Најважно во це-
лата ситуација е детално да се 
прочита договорот за да знаат 
што можат да очекуваат. Да не 
потпишат нешто што не можат 
да го прифатат.

█ Освен за туристичките пату-
вања, на што друго се однесу-
ваат поплаките на граѓаните 
адресирани до ОПМ?
ЛОНЧАР-ВЕЛКОВА: Ние ми-
натата година имавме повеќе 
од 2.100 поплаки, претставки, 
жалби во Скопје, од кои најго-
лем дел се однесуваа за про-
изводи што се сервисираат во 
одреден временски рок. Гле-
даме кога ќе купиме производ 
тој да има гаранција, услови за 
сервисирање, да има делови, 
да може да се сервисира во за-
конски утврдениот рок од 30 
дена. Многупати производот 
само што ќе се купи, некогаш 
тоа е и на отплата од 24 рати 
со обврзувачки договор, како, 
на пример, телефон, покажува 
недостатоци и треба да се сер-
висира. За тоа време вие немате 
телефон, ратата тече, при што 

фактички немате услуга за која 
плаќате. Притоа се јавува нов 
проблем, можно е производот 
да не може да се поправи во рок 
од 30 дена, тоа може да е теле-
фон, но и кој било друг апарат 
за домаќинство, при што ако 
не се поправи во тој времен-
ски период, законот наложува 
да се даде нов производ. Тоа 
многу тешко се остварува, но 
во последно време сѐ повеќе се 
остварува, при што потрошува-
чите добиваат нов производ. 
Друг голем проблем се јавните 
услуги и на национално и на ло-
кално ниво. Најчесто граѓаните 
се жалат на високи и застарени 
сметки. Кај застарените смет-
ки треба да се види дали има 
тужба за тој долг, дали известу-
вањето за тоа е уредно доставе-
но до корисникот, дали потро-
шувачот го има законскиот рок 
за приговор. Ако има застарен 
долг, а вие таа документација 
ја добивате по пет години, нор-
мално е дека не можете да ги 
чувате сите сметки. Значи уред-
носта и ефикасноста на јавните 
претпријатија треба да биде 
поголема, како и контактот со 
граѓаните.

█ Што треба да се направи 
кога има проблем со сервиси-
рање на техничките апарати?
ЛОНЧАР-ВЕЛКОВА: Не сме 
само ние надлежни за зашти-
та на потрошувачите. Тука се 
и Пазарниот, Санитарниот и 
Здравствениот инспекторат, 
како и Агенцијата за храна. 
Кога се обраќаат кај нас, ние ги 
упатуваме во соодветната ин-
спекција, им укажуваме на нив-
ните права и како да дојдат до 
нив. Некогаш сме вклучени и 
во посредување при решавање 
на проблемите. Проблемот кај 
белата техника е во тоа што 
се работи за поголеми апара-
ти, кои не можат да се вратат 
во продавницата, па се чека 
сервисер, некогаш подолго и 
од 30 дена, со што изминува 
рокот за замена на производот. 
Проблем е и сервисирањето 
во рамки на гарантниот рок, 
но и надвор од него. Сервисе-
рите се правдаат дека немаат 

резервни делови иако се об-
врзани две години по истекот 
на гарантниот рок   или пет 
години од производството да 
обезбедуваат резервни делови 
за апаратите. Во таквите слу-
чаи потрошувачите треба да се 
обратат до Пазарната инспек-
ција, при што најчесто спорот 
се решава во нивна полза. 

█ Каква е ситуацијата со купу-
вањето преку интернет, дали 
има проблеми во тој дел?
ЛОНЧАР-ВЕЛКОВА:Измените 
на Законот за заштита на пот-
рошувачите се во собраниска 
процедура и очекувам наскоро 
да бидат донесени. Тие се одне-
суваат на отстранување на сла-
бостите при купувањето преку 
интернет за потрошувачите да 
се заштитат во тој поглед. Име-
но, има одредени веб-страници 
што не се соодветно поставе-
ни и прават измами бидејќи не 
содржат одредби од договор за 
купопродажба на далечина. Тоа 
е правото да се откажете во рок 
од осум дена без образложение, 
значи да се врати производот 
на македонскиот пазар, а нова-
та директива остава простор од 
15 дена со тоа што се опишува 
и начинот на враќање на про-
изводот само со пополнување 
формулар. Досега имаше случаи 
кога производот не можеше да 
се врати, што не смее да биде 
така, тоа е законска обврска 
на трговецот. Но, за сето тоа 
потрошувачите треба да бидат 
едуцирани за да знаат кои им 
се правата и обврските.

█ Колку потрошувачите се ин-
формирани за своите права?
ЛОНЧАР-ВЕЛКОВА: Свеста на 
луѓето треба да се зголемува. 
Популацијата се менува и по 
возрасни групи. Со оглед на тоа 
дека расте бројот на поплаки, 
но и бројот на регулаторни тела 
кои се грижат за правата на пот-
рошувачите, очигледно е дека сѐ 
повеќе граѓани имаат инфор-
мација за своите права, но и за 
начините како да ги остварат. 
Заштитата на потрошувачите е 
важна бидејќи, во крајна линија, 
сите ние сме потрошувачи. █                            

Има незадоволни 
патници - не биле 

сместени во соба од 
бараната категорија, 

биле сместени во 
друг хотел, подалеку 
од плажата. Сето тоа 

може да се направи со 
приговор до агенцијата 

во рок од осум дена

Pyrus serotine (Pyrus pvrifolia) и 
Pyrus bretschneideri – двете ав-
тохтони кинески, и еден дел од 
Pyrus callervana. Најголем дел 
се калеми на генеративни под-
логи од наведените автохтони 
сорти, а калемењето на дуња 
не е возможно поради неком-
патибилноста. Други значајни 
сорти наши се: тсу-ли (крцкава 
круша), ксуе-хуа-ли (круша со 
снежен цвет), шинко (свежо 
уживање), чојуро (долг живот).

На овие круши им се погодни 
краеви со доволно топли лета, 
правилен распоред на врне-
жи во текот на целата година 
и малку поголема релативна 
влажност на воздухот (во под-
рачјето на Медитеранот).

Во поглед на почвата не се по-
себно прибирливи и им одго-
вараат исти почви како и на 
европските круши. Имаат по-
бујни стебла од европските сор-
ти со доминација на врвниот 
(апикалниот) дел на гранките 
и другите израстоци. Повеќето 
сорти даваат плод на двегодиш-

ни дрва, но има и такви што 
плодоносат на едногодишно, 
односно тригодишно дрво. Сор-
тите што плодоносат подоцна, 
бараат појака резидба од тие 
што раѓаат во првата година.

Цветаат многу рано (особено ки-
неските сорти), па поради тоа 
пролетните мразеви може да 
им нанесат големи штети. Сите 
сорти се родни до многу родни 
бидејќи оформуваат голем број 
плодови, а јунско опаѓање на 
плодовите речиси нема. Поради 
тоа, потребно е проредување на 
плодовите двапати во годината: 
првпат во цветање, а вториот 
пат од 6 до 8 недели по цветање-
то. Лушпата на плодот е многу 
осетлива и лесно се оштетува 
поради што многу тешко подне-
суваат транспорт. Во зависност 
од видот на ладилникот, плодо-
вите можат да се чуваат од два 
до шест месеци.

При одгледување на дрвото, 
потребно е фиданките да се 
наведнат бидејќи имаат многу 
вертикален раст. Плодовите 
можат да се берат и користат 
право од стебло, што е особина 
на пролетните сорти, кои се по-
малку издржливи од есенските, 
наменети за зимско складирање. 
Плодовите од есенските сорти се 
складираат на студено и темно 
место (подрум) и во ладилници. 
Овие плодови се најмногу вкус-
ни кога се јадат студени. █

На плодот се наоѓаат темни 
точки, а месото е сочно, 
крцкаво и ароматично. 

Наши влијае многу поволно на 
човечкиот организам бидејќи 
го подобрува излачувањето на 
водата, ја намалува количината 
на отровни материи во телото и, 
што е посебно интересно, го на-
малува дејството на алкохолот.

Во Кина се познати како ли или 
ча-ли, а западната литература 
со заедничко име ги нарекува 

наши. Во Европа интересот за 
наши се појавил во текот на 
последните дваесет години би-
дејќи имаат многу необичен 
вкус за поголем дел од потро-
шувачите. Тие се со друг облик 
на плодот од европските сорти, 
така што се наметнало погреш-
но мислење дека настанале со 
вкрстување јаболка и круша. 
Во создавањето на оваа круша 
се користени автохтони видо-
ви и подвидови од родот Pyrus. 
Најдобрите сорти настанале од 

Пишува | Александрија Стевковска  

| ЗЕМJОДЕЛСТВОМАЛИ БИЗНИС СОВЕТИ 

Едногодишно или 
неколкугодишно 
растение кое  
раѓа многу
Наши (Nashi Pyrus L), азиска крушка, претставува нов 
овошен вид, со потекло од Азија. Нејзините плодови 
се слични како јаболко, а бојата на лушпата ѝ е од 
кафеава до златножолта, со исклучок на јапонската 
сорта наши, која е жолтозелена

НАШИ, НОВ ВИД ПЛОДОНОСНА КРУША



„Гомно“, „обично лајно“, 
„гомнарот со гомнарски це
вки“, „сељачишта“ „сељак 
неписмен“ – тоа е речни
кот на актерот кога им се 
обраќа на сите што не ги 
застапуваат неговите по
литички гледишта.

Секој има право да го каже 
своето мислење.  Но, во 
неговото „изразување“ ра
ботите излегуваат од кон
трола. Тој во еден коментар 
на „Фејсбук“ запраша: „Што 
знаете вие што е тоа култу
ра, некој непознат, странски 
збор! Сељачишта!“ И тука 
логично доаѓа прашањето 
што знаете Вие господине 
Арсовски што е тоа култу
ра. Тоа што сте дел од маке
донската актерска историја 

РЕКОА И:

█	 Човекот е толку заљубен во себе што сам си стиснал 
лајк на коментарот „гомно“. 

	 (коментар на „Фејсбук“)

█	 Перо, абе на стари години се резилиш, бедно и јадно... 
да не машташ да се врати системот што го нема веќе. 
Патетичен епизодист од пропаднати ТВ новели, почну
ваш да личиш на лик бедник, губитник. 

	 (коментар на „Фејсбук“)

█	 Другар Перо, чудно си поиграла судбината со тебе. 
	 (коментар на „Фејсбук“)

█	 Ајде прибери се бе Перо, мислам дека стварно не доли
кува на актер со твој калибар вакво понашање. Некои 
од нас се дивеле на делата во кои си глумел, а ти сакаш 
целата своја кариера да ја посереш заради Заев. 

	 (коментар на „фејсбук“)

ЗОРАН  
ЗАЕВ

МИРОСЛАВ  
ГРЧЕВ

Груевски опстојува на 
анкетите високо. Да, 
веќе сме исто, прибли
жени, но прашањето е 
зошто не паѓаат.

Ако има некој во близина со малку разум, нека 
му објасни на Заев дека со ваква опозиција 
уште долго време нема да падне рејтингот на 
Груевски.

Единствен пат за обно
вувањето на македон
ската демократија и 
култура е дератизаци
јата, дезинсекцијата, 

дезинфекцијата и деконтаминацијата на сите 
институции на државата и општеството од смр
тоносниот ген на ВМРО-ДПМНЕ. Фашистичкиот 
вмровски ген мора да се искорне од телото на 
македонската држава и да се фрли на буништето 
на историјата!

Грчев сакал да го смени вмровскиот ген од 
македонската држава. Дали планира да го 
замени со генот на Сорос или на Заев? Каква 
ли само држава ќе имаме тогаш.

Рекоа, не порекоа Рекоа, не порекоа
САШО  
ОРДАНОВСКИ

ВМРО-ДПМНЕ мора да се 
забрани како политичка 
структура, не во смисла 
на некаква политичката 
рестрикција, туку како 
форма на денацификација на едно општество!

Очигледно, и Тричковски јадел од истите печурки 
како Грчев и Ордановски.

БРАНКО  
ТРИЧКОВСКИ

Точно заради масовно и 
улично изразената волја 
на македонските граѓани 
за заминување на Груев
ски од власт, заради таа 
силна демонстрација на решеноста да се прекине со 
автократската традиција во земјата, преговорите во 
Брисел не завршија со натурено  решение за вонредни 
избори во април идната година кои, практично, по
вторно би ги организирал самиот Груевски. И морам 
да признам дека ми се допаѓа линијата на фронтот 
исцртана во Брисел: Груевски-Ахмети-Тачи, наспроти 
Заев, кому европските посредници со задоволство 
би му одмогнале. Резултатот не е нерешен кога во 
такви услови ќе дадете „гол во гости“! Реално, Заев 
се надмина себеси.

Кога би знаеле какви опојни средства користи 
Ордановски, би можеле да ги разбереме неговите 
халуцинации во кои се надмина себеси во тресе
ње глупости.

ЉУБОМИР  
ФРЧКОСКИ

Заев требаше да бара да 
му се замрзнат кривич
ните пријави, кои му ги 
закачи премиерот про
изволно, затоа што прво 

правило на преговарањето е страните да бидат во 
релативно еднаква позиција, а особено да се избегне 
присила и закана врз некоја од нив, што во случајот 
е направено против Заев. Тоа, имено, е основа во 
правото за ништовност на договорот. 

Ако за нешто е искусен експертот за сѐ и се
што, тоа е да избегне одговорност. Арно ама, 
тоа време одамна помина. Сега може само да 
си се присетува на времето кога можеше да се 
изврши атентат врз претседател, а за тоа никој 
да не одговара.

Ало, Хан! Ало, Орав! Ало, 
Бејли! Ало, амбасадори! 
Препрочитајте си го из
вештајот на ОБСЕ за из
борите во 2014 година! 
Погледнете го и последниот европски извештај за 
Македонија! И кренете ги носевите од песокот! Гру
евски не ве ебава ни вас ни нас. Вам можеби ви е сеед
но, ама ние веќе не го трпиме. Малку недостасува да 
почнеме да го третираме како терорист, како ебола, 
што вели колегата Тричковски, како суштество со кое, 
едноставно, не смее да се преговара. Јасно ли ви е тоа?

Пак ли му го начукал некој на Геро? Што се нервира 
толку човекот? Па, нели Груевски е готов? 

БРАНКО  
ГЕРОСКИ

Роден: 
12 јуни 1945 година, Мокрени

Професија: 
актер

Добар и богат речник, 
убав начин на изразу
вање, речовитост про

излезена од „начитаноста“... 
Така порано ги поимавме 
актерите... Особено Тасе и 
Таса од „Бушава азбука“.  Тасе 
беше тој што умееше на едно 
високо ниво да се расправа 
со Таса... Од тој Тасе учевме 
интернационализми... Доду
ша како деца тешко дека сме 
разбирале што кажувал, но 
тука биле мама и тато или 
баба и дедо за да ни објас
нат што значи зборот со кој 
Тасе ѝ возвраќа на Таса во 
кавгата. Тука немаше „моч
ко еден“ или „гомно“, како и 
„обично лајно“. Е, сега истиот 
тој Тасе нѐ научи да се ка
раме со уличен речник... Ма 
и уличниот често е попри
стоен од тој на познатиот 
македонски актер Петар Ар
совски. Улога си е улога, па 
така и улогата во „Бушава 
азбука“ е само улога, како 

што е само улога секој негов 
настап во македонски филм 
каде што знае, како дел од 
сценариото, да употреби и 
пцости. Но, она што акте
рот го употреби на својот 
профил на „фејсбук“ очиг
ледно го урна секој мит за 
него. Строгиот, прецизен и 
речит актер стана безобра
зен, човек со одвратен реч
ник кој не доликува, пред сѐ, 
на еден интелектуалец, но 
и на ликот кој тој го созда
ваше низ неговата кариера.

Митот за актерите се урива 
кога тие стануваат најголе
мите политички аналити
чари. Секојдневно слушаме 
што велат „нивните поли
тички анализи“. Експертите 
веќе не се во мода. Дојдоа 
на ред аналитичарите.  Ете 
и Петар Арсоски влегува во 
тоа друштво. Актерот, кој 
може да се забележи на сите 
протести организирани од 
опозицијата и е силен под
држувач на политиката на 
Зоран Заев и на СДСМ, на 
социјалните мрежи вулгар
но ги навреди сите што не 
мислат како него.

ИНТЕЛЕКТУАЛЕЦОТ СО БЕДЕН РЕЧНИК

РЕЧЕ И:

█	 Јас нема да трошам зборови, ти си обично лајно.

█	 Има една моја реплика, од еден култен филм (од кому
низмот): Гомнарот со гомнарски цевки.

█	 Ти си сељак еден неписмен.

Петар Арсовски

е за почит, но културата ја 
покажавте таму каде што 
сте обичен човек, а не не
кој измислен лик кој само 
го глумите.

Секоја чест за тоа што сте го 
направиле. За вашите улоги 
уште од „Македонскиот дел 
од пеколот“, преку „Балкан
кан“ до „Караула“,  за сите 
претстави во МНТ и надвор 
од него. Секоја награда што 
сте ја добил е заслужена. 
Тоа сте го докажале со изво
нредната игра на дрвените 
штици, со одличната улога 
во македонските филмови... 

Па... обидете се да го памети
те културниот и речит Тасе...  
Нека биде Тасе, а не вулгар
ниот актер. █ (Р.Р.)

Возачите 
треба да ги 

почитуваат ве
лосипедисти
те, но и вело
сипедистите 
имаат одго

ворност да ги 
почитуваат 

сообраќајните 
правила

█ Очигледна е зголемената 
употреба на велосипедите и 
на други возила на две трка
ла низ Скопје, но и надвор од 
урбаните средини, па и акту
елните кампањи се соодветни.
СТАМЕНКОВСКИ: Сообраќајот е 
секогаш актуелна тема, особено 
во летниот период, кога се ме
нуваат условите, односно има 
зголемен интензитет под висо
ка температура. Велосипедот 
сѐ почесто се употребува како 
превозно средство и тоа е добро 
бидејќи е најекономично и наје
колошко средство. Но истовре
мено, статистиката покажува и 
зголемена бројка на велосипеди
сти што се жртви во сообраќајни 
несреќи. Републичкиот совет за 
безбедност на сообраќајот на па
тиштата спроведе кампања за 
ранливите категории во сообра
ќајот, односно велосипедистите, 
мотоциклистите, матурантите и 
повозрасните лица. Статистич
ки, во вкупната бројка на несре
ќи, овие категории учествуваат 
со цели 50 проценти. На поче
токот реализиравме кампања 
за подигнување на безбедноста 
на пешаците, апелиравме на тоа 
дека и тие имаат одговорност 
за тоа како ќе изгледа целата 
сообраќајна слика. Потоа спро
ведовме мерки наменети за по
возрасните бидејќи тие често се 

жртви на патишта низ држава
та. Следуваше периодот на ма
турски прослави, период кога 
традиционално, секоја година, 
ги спроведуваме кампањите на
менети за младите. Овој месец 
беше актуелна кампањата наме
нета за велосипедистите - апе
лиравме за помасовно учество 
на велосипедите во сообраќајот. 
Истовремено упативме директ
ни пораки до возачите дека тре
ба да ги почитуваат велосипеди
стите, но и до велосипедистите 
дека и тие имаат одговорност 
да ги почитуваат сообраќајните 
правила. 

█ Летово има и друга кампања 
за младите и за алкохолот и 
за возењето во летни услови.
СТАМЕНКОВСКИ:Таа се базира 
на светската статистика, која ве
ли дека околу една третина од 
несреќите се должат на алкохо
лот, а околу една половина од 
жртвите се млади. Кампањата 
е поделена на два сегмента, пр
виот е младите и алкохолот, до
дека вториот е возење во летни 
услови, односно висока темпе
ратура. Реализацијата на први
от сегмент почна на почетокот 
на јуни и се реализира во рамки 
на ноќните клубови. На терен 
ќе го следиме однесувањето на 
младите затоа што најчестите 

грешки кај оваа целна група и 
пиењето алкохол се случуваат 
токму во текот на ноќта. Еуфо
ријата е поголема, придружена 
со пиење алкохол. Светската 
статистика покажува дека во
дечка причина за смртност кај 
младите се токму сообраќајни
те  несреќи, а голем процент се 
должи токму на алкохолот и на 
зголемената брзина.

█ Како сте прифатени низ баро
вите, ноќните клубови? 
СТАМЕНКОВСКИ: Генералната 
слика кога е во прашање соо
браќајот е долгорочен процес 
за кој е потребен долг период за 
да се изгради. Учеството во соо
браќајот претставува и индиви
дуален придонес на секој учес
ник кон побезбеден сообраќај. 
Целиот процес бара заеднички 
приод на сите институции што 
ја градат оваа слика. Како со
браниско тело што спроведува 
активности кон подигнување 
на безбедноста во сообраќајот 
си ја земавме таа улога да биде
ме чадор и да ги координираме 
тие институции. Ние го работи
ме тој дел кон превентивните 
и едукативните активности. 
Морам да нагласам дека важен 
придонес во подигнувањето на 
безбедноста има МВР бидејќи 
факт е дека побезбеден сообра
ќај значи и законска регулатива, 
репресија и слично. 

За тоа како сме прифатени на 
терен, искуството покажува дека 
младите се свесни за ризикот 
во кој влегуваат и дека посвету
ваат внимание на безбедноста 

во сообраќајот, но има простор 
за работа и за подигнување на 
свеста кај оваа категорија. Ста
тистиката покажува дека бројот 
на сообраќајни несреќи се нама
лува. За 2014 година имаме пад 
од 35 проценти во споредба со 
2013 година, кога се регистри
рани 198 загинати, а првите 
шест месеци годинава покажу
ваат надолна тенденција, и тоа е 
знак дека кампањите, и нашите 
и владината „Почитувај ги пра
вилата, почитувај го животот“ се 
позитивно прифатени и даваат 
резултати. На пример, истражу
вањето за употребата на безбед
носните појаси, во споредба пред 
и по оваа кампања, покажаа 30 
проценти зголемена свесност за 
употребата на појасите.

█ Градските власти го најавија 
„Скопје велоград 2017 годи
на“, каква е вашата улога во 
тој проект? Европското и свет
ско практикување на таквата 
инфраструктура, како и кори
стењето на велосипедите и на 
јавниот превоз место автомо
билите не е ново.
СТАМЕНКОВСКИ:Како тело 
што има цел унапредување 
на безбедноста во сообраќа
јот, ние комуницираме со сите 
институции на централно и 
на локално ниво што работат 
на инфраструктурни проекти. 
Една од клучните стратеги
ски активности што треба да 
се преземат е вложувањето во 
побезбедна инфраструктура. 
Нашето искуство, теоретско 
и практично, како и комуни
кацијата со соработниците од 

ЕУ велат дека добра локална 
самоуправа е таа што вложува 
во квалитетна инфраструктура 
и со тоа ја подигнува безбедно
ста во сообраќајот. И владата 
и локалните власти ги ставија 
тие проекти високо на аген
дата. Таков проект е и „Скопје 
велоград“, со што ќе се олесни 
движење низ градот и безбед
носта во сообраќајот. Тука се и 
тие капитални инфраструктур
ни проекти што се реализира
ат од владата, од Агенцијата за 
државни патишта, затоа што 
тие проекти ќе придонесат за 
побезбеден сообраќај, а со тоа и 
за намалување на бројот на не
среќи со жртви и со повредени. 
Со тоа Македонија ќе се добли
жи до тој европски просек, кој, 
за жал, ни е сѐ уште далеку по 
бројот на сообраќајни несреќи 
и бројот на жртви во нив.   

█ Во таа насока, изработена е 
втората национална страте
гија , стратегиски документ за 
следните пет години до 2020 
година.
СТАМЕНКОВСКИ: На оваа стра
тегија е работено подолг период, 
две до три години, и претставува 
рамка на активности, мерки и 
инструменти, кои ќе бидат пре
земени од сите надлежни инсти
туции во оваа област. Постојат 
краткорочни и долгорочни цели 
во неа, за преку нив да се намали 
бројот на жртви во сообраќајни
те несреќи. Главни приоритети 
се подигнување на јавната свест, 
континуирана едукација, тради
ција на  безбедноста во сообра
ќајот, засилување на улогата на 

СТОЈЧЕ СТАМЕНКОВСКИ | ПРЕТСЕДАТЕЛ НА РСБСП

Сообраќајни несреќи:  
Во 30 проценти алкохолот  
е причина; во 50 проценти  
жртви се младите 
Кампањите за свеста за безбедноста во сообраќајот водат кон 
намалување на црната статистика за несреќи со смртни последи­
ци. По опсежната кампања „Почитувај ги правилата, почитувај го 
животот“, за 30 проценти е зголемена употреба на сигурносниот 
појас во автомобилите

Разговараше | Наум Стоилковски  
Фото | Александар Ивановски 

локалната самоуправа, заштита
та на ранливите категории учес
ници во сообраќајот, подобре
на патна инфраструктура. Оваа 
втора национална стратегија е 
континуитет на првата страте
гија. Во оваа пригода морам да 
нагласам дека борбата за побез
беден сообраќај е заедничка, де
ка сите треба да го дадеме својот 
личен придонес, дека никогаш 
не застанува, односно е еден 
долг и континуиран процес, кој 
го водиме заеднички.  

█ Актуелна и чувствителна тема во рам
ки на безбеден сообраќај е движењето 
на емигрантите. Бројот на жртвите на 
железничките пруги беше голем. Сле
дуваше нивно патување со велосипеди 
на автопатиштата во најфреквентниот 
период и во екстремни климатски услови.
СТАМЕНКОВСКИ: Тоа е актуелна тема, која, 
за жал, е директно поврзана со небезбедно 
учество во сообраќајот. Секој таков чекор е 
директна опасност за нив и директно нарушу
вање на безбедноста во сообраќајот. Пред сѐ, 
движењето по пругите и во денски и во ноќни 
услови е директен ризик за нивниот живот; 
беше директна причина за низа несреќи на 
пругите низ РМ. Сега е актуелно нивното 
учество во сообраќајот низ фреквентните 
патиштата со велосипеди, што е спротивно 
на законските регулативи во РМ. Ситуацијата 
во која се наоѓаат, веројатно, ги присилува 
на тоа, но ниту една состојба не е доволна за 
да ризикуваме живот со учество во сообра
ќајот. Апелирам до МВР да ги преземе сите 
мерки за да обезбеди посигурен транспорт 
на емигрантите низ РМ, а и до граѓаните што 
се во комуникација со нив, освен да им дадат 
помош и краток совет дека начинот на кој се 
однесуваат во сообраќајот е небезбеден. █



Изгледа како да сме повторно во 
1992 година.

Поранешниот гувернер на Флорида, 
Џеб Буш, во вторникот објави дека 
„активно ќе ја истражува“ претседа
телска кандидатура, со што потен
цијално ќе стане противкандидат 
на поранешната државна секретар
ка на САД, Хилари Клинтон, чијшто 
сопруг го победи таткото на Буш, 
Џорџ В. Буш на претседателските 
избори пред 22 години.

Но, за разлика од 1992 година, по
тенцијалниот судир меѓу две од нај
големите политички династии во 
американската историја може да се 
претвори во семејно непријателс
тво, и лично и политичко.

Во прелиминарните партиски избо
ри, Буш и Клинтон ќе се кандиди
раат на паралелни патеки, земајќи 
замав од крилни позиции, а на оп
штите избори, тие би можеле да 
си ги неутрализираат најголемите 
предности и слабости меѓу себе би
дејќи делат многу од нив.

Семејствата Буш и Клинтон станаа 
блиски бидејќи и двете имаа прет-

седателско место во Белата куќа. Бил 
Клинтон го посетуваше Џорџ В. Буш во 
неговиот дом во Мејн секое лето, додека 
Џеб Буш, буквално, ѝ додели награда на 
Хилари Клинтон.

„Бил е растен без татко. Мислам дека тој 
во Џорџ го гледа таткото што никогаш 
го немал“, изјави Барбара Буш за „Ц-СПАН“ 
за човекот што го исфрли нејзиниот со
пруг од претседателската канцеларија. „Го 
сакам Бил Клинтон“, додаде таа.

Џорџ В. Буш го нарекува Бил Клин
тон „брат од друга мајка“, а Хилари 
Клинтон „снаа“, додека тој и неговиот 
претходник, очигледно, уживаа во 
заедничкото присуство минатиот 
септември при лансирањето на на
учна програма од страна на нивните 
претседателски библиотеки.

Џеб Буш претседава со Национал
ниот уставен центар во Филаделфи
ја, кој ѝ додели награда на Хилари 
Клинтон во март. „Хилари и јас 
доаѓаме од различни политич
ки партии и не се согласуваме за 
некои работи, но се согласуваме 
за мудроста на американскиот 
народ, особено на луѓето во Ајова, 
Њу Хемпшир и во Јужна Кароли
на“, се пошегува Буш.

Некои набљудувачи мислат дека 
ова пријателство ќе се залага за 
посуштинска претседателска трка 
од која било во поновата историја. 
Марк Мекинон, главен советник 
на Џон Мекејн во претседателска
та трка во 2008 година, смета де
ка Клинтон против Буш ќе биде 
одлично за Америка. Двајцата се 
квалификувани, двајцата ја прет
ставуваат идеолошката средина 

на своите партии и двајцата ќе се 
вклучат во граѓански и суштин
ски политички дебати во време на 
хиперпристрасност, напиша тој во 
колумна за „Дејли бист“.

Мекинон основа група што промо
вира бипартизација во Вашингтон 
наречена „Без етикети“, заедно со 
Ненси Џејкобсон, долгогодишен со
ветник и стратег на Клинтон. Тие 
успеаја да ги седнат пратениците од 
двопартиските групи еден до друг за 
време на годишниот претседателски 
говор за состојбата на Унијата.

Но, од друга страна, ќе има мно
гу луѓе во двете партии што ќе 
бидат незадоволни од реваншот 
меѓу Клинтон и Буш. Либерали
те и конзервативците би можеле 
да ги гледаат нивните кандида
тури како недостиг на вистинска 
спротивставеност, додека други, 
вклучително и мајката на Буш, се 
грижат за разорните ефекти на 
политичките династии во амери
канската демократија.

„Имавме доволно претседатели од 
семејството Буш“, изјави мајката на 
Џеб Буш за шоуто „Тудеј“ во април.

И анкетите постојано покажуваат 
дека на Американците им е преку 
глава од сегашното лидерство, што 
укажува на фактот дека тие сакаат 
ново лице и ново размислување.

„Убаво е што Џорџ В. Буш и Бил 
Клинтон и семејствата Буш и 
Клинтон добро се согласуваат, 
но републиканците нема да му ја 
доверат задачата на метафорич
ниот девер на Хилари Клинтон“, 
напиша Џим Герагти.

Во меѓувреме, многу сојузници на 
Клинтон го гледаат Буш како нај
сериозен потенцијален противник. 
„Според мене, претседателската 
трка ќе биде многу тешка. Мис
лам дека Џеб Буш и Роб Портман, 
хипотетички кажано, ќе бидат 
силна карта за нив. Може ли еден 
демократ да ја освои Белата куќа 
без Охајо и Флорида? Одговорот е 
да, но тогаш тоа мора да биде ви
стинска бура“, изјави поранешниот 
политичкиот директор во Белата 
куќа Харолд Икис за новинарите 
минатиот месец.

Портман, републикански сенатор 
од Охајо, на почетокот од овој месец 

Џеб Буш и Хилари Клинтон во претседателската трка во 2016 година?
изјави дека нема да биде претсе
дателски кандидат на изборите во 
2016 година.

И Џеб Буш и Хилари Клинтон ќе би
дат силно фаворизирани од страна 
на нивните партии и двајцата ќе се 
соочат со противник од партијата, 
иако првата борбата на Буш ќе биде 
многу потешка. Додека Клинтон во
ди пред неколку други демократи 
со повеќе од 50 процентни поени, 
Буш е заклучен во преполната трка 
и се соочува со републиканци што 
не се согласуваат со него за клучни 
политички прашања.

Во реваншот меѓу Буш и Клинтон 
на општите избори, партиските на
пади врз кој било од кандидатите 
ќе добие нова димензија на непри
јатност бидејќи карикатурата што 
тие ќе се обидат да ја претстават за 
нивниот противник може да изгле
да познато во огледалото.

На пример, републиканците се оби
дуваат да ја прикажат Клинтон како 
недопирлива богаташка што целиот 
свој живот го поминала во полити
ката, но тоа паѓа во вода ако се земе 
предвид дека нивниот кандидат е 

Во прелиминарните пар­
тиски избори, Буш и Клин­
тон ќе се кандидираат на 
паралелни патеки, земајќи 
замав од крилни позиции, 
а на општите избори тие 
би можеле да си ги неу­
трализираат најголемите 
предности и слабости 
меѓу себе бидејќи и делат 
многу од нив

СВЕТ

син на поранешен претседател 
и мултимилионер.

„’Американ бриџ‘, истражувачка 
организација од демократите 

раководена од важен сојузник на 
Клинтон, го обвини Буш за неговата 
вмешаност со неколку сомнителни 
компании од приватниот сектор и ја 
нарече неговата политичка кариера 

производ на политичкиот престиж 
на семејството Буш и на длабоки вр
ски со донатори и важни личности 
од Републиканската партија“.

Се разбира, републиканците би може
ле да го кажат истото и за Клинтон.

„Постојат луѓе што ќе кажат дека не
ма шанса да гласаат за некој друг со 
тоа име“, рече Џорџ В. Буш минатиот 
месец за своето презиме. „Се разбира, 
ако тој е противкандидат на Хилари 
Клинтон, тогаш мислам дека проб
лемот со името, на некој начин, ќе 
исчезне“.

Во вторникот, демократите и сојуз
ниците на Клинтон не сакаа јавно да 
зборуваат за Буш, но приватно рекоа 
дека разликата ќе биде во политика
та на Буш. Дури и ако Клинтон и Буш 
имаат некои сличности во нивните 
биографии, Клинтон ја поддржува 
политиката што им помага на про
сечните Американци, а Буш не.

Раната најава на Буш, исто така, прет
ставува алтернативен пристап кон 
најавата на Клинтон. Некои врвни 
стратези околу Клинтон ја убедија 
да ја најави истражувачката коми
сија уште во ноември или декември 
оваа година.

„Некои тврдеа дека Хилари треба да 
формира рана истражувачка коми
сија. Победничкиот аргумент беше 
дека нејзината временска рамка 
треба да биде добро смислена и 
лична“, рече еден сојузник на Клин
тон, кој беше против тоа. █

Извор: „МСНБС“
Превод: Ана Цветаноска

СВЕТ

Кашкавалот од Лазарополе се 
продавал дури и во Египет
Денес Лазарополе има само двајца жители, односно  
официјалниот број преку зима е еден жител. Мештаните  
со жалење раскажуваат дека во 1900 година селото имало  
дури 3.000 жители, но потоа бројката се намалувала
Пишува | Невена Поповска

НАЈВИСОКАТА И НАЈУБАВА СЕЛСКА НАСЕЛБА ВО МАКЕДОНИЈА ИМА НАЈЧИСТ ВОЗДУХ НА БАЛКАНСКИОТ ПОЛУОСТРОВ

Патуваме од Скопје, пре
ку Тетово и Гостивар, па 
преку Маврово влегува

ме во живописната клисура 
на реката Радика кон Дебар. 
Поминувајќи крај импресив
ниот Бигорски манастир, до
аѓаме до крстопатот наречен 
Бошков Мост на неколку кило
метри пред Дебар. Тука се упа
туваме лево, по добар асфал
тен пат, по околу 5 километри 
почнуваме да се искачуваме по 
кривулест асфалтен пат што 
води во планинските виси
ни на Бистра. Откако ќе ни се 
создаде чувство дека сме на 
небо, пред нас, на надморска 

височина од 1.350 метри, се 
отвора голема висорамнина 
на чиишто карпести делови 
се појавуваат куќи, најчесто 
двокатни и трикатни, изгра
дени од камен кои потсету
ваат на средновековни твр
дини. Во таквата прецизна 
архитектонска организација 
нѐ пречекува  Лазарополе. Ов
де годинава првпат се одржува 
манифестацијата „Лазарополе 
цути“, посветена на нарцисите 
кои покриваат цели полиња од 
недопрената природа, нарече
ни „ливаѓето“ меѓу лазоровци. 
Поранешни жители на селото и 
гости од цела Македонија при

суствуваа на манифестацијата, 
која уште еднаш им ги откри 
недопрените убавини на овој 
планински бисер и неговата не
повторлива околина просле
дена од зурлите и тапаните на 
Мајовци. Лазарополе годинава 
е домаќин и на работилницата 
за амбиентална музика, поет
скиот карван на Друштвото на 
писателите на Македонија, на 
„Лазарополе фест“...

чуениот ќаја од Лазарополе, 
Ѓурчин Кокале. Мештаните 
раскажуваат дека кога него
вата прва овца ќе стигнела во 
Солун, последната тргнувала 
од бачилата на Бистра. Позна
тиот шарпланинец сѐ уште е 
дел од стадата кои може да се 
забележат на ливадите. И ако 

од далечината ве здогледаат 
лазарополските шарпланин
ци, не плашете се. Тие ги пре
чекуваат патниците со весело 
мавтање на опашката. Лазаро
поле е познато и по локалната 
традиционална архитектура, 
летната уметничка колонија, ка
ко и поради околната недопре
на природа. Кога се говори за 
Лазарополе, треба да се нагла
си дека лазарополската носија, 
особено женската, е една од 
најпознатите во Македонија. 
Таа се одликува со невообича
ено богатство на детали. 

█ Исклучително е слична со 
другите мијачки носии, како 
таа од Галичник, Тресонче, Су
шица, Гари итн. На женската 
носија преовладуваат белата 
боја и црвената боја. Белите 
клашнени облеки, украсени со 
црни гајтани, се главна одлика 
на машката мијачка носија - 
велат етнолозите.

Главна селска црква во Лаза
рополе е црквата „Св. Велико
маченик Ѓорѓи“, која неодам
на беше ограбена и остана 
без иконите од импресивни
от иконостас. Црквата била 
изградена во 1841 година и 
претставува монументална 
градба, опкружена со ѕидини 
од делкан камен. Ентериерот 
е дело на легендарниот Дими
трие Перкоски (Дичо Зограф) 
од мијачкото село Тресонче.
 
Денес Лазарополе е препознат
лива туристичка дестинација. 
Посетителите се рекреираат, 
пешачат и планинарат по мно
губројните патеки кои водат 

низ шумите и високите делови 
на Бистра, како и до соседните 
прекрасни мијачки села Гари, 
Тресонче, Селце и Росоки, и, се
како, посета на манастирскиот 
комплекс „Св. Јован Крстител“. 
Освен тоа, овој предел е одличен 
за планински велосипедизам, 
јавање коњи, параглајдерство 
и едноставно набљудување и 
уживање во природата. За Ла
зарополе може уште многу да 
се пишува, но најубаво е да се 
посети и да се доживее. Тоа е род
но место на голем број творци, 
поети, резбари и сликари. Тука 
се родени: Анте Поповски, ака
демик, поет, есеист, препејувач, 
публицист, Симон Дракул, рас
кажувач, романсиер, драмски 
автор, сценарист, историчар, 
преведувач, Ѓурчин Кокалески, 
преродбеник и писател, кнез и 
претприемач, архимандрит Ана
толиј, Исаија Мажовски, маке
донски национален деец, Васил 
Икономов, учител, фолклорист, 
етнограф, печатар, преведувач, 
калиграф итн.

Со својата прекрасна положба, 
природа, архитектура и уни
катност, Лазарополе претста
вува вистински предизвик за 
посета, особено во овие жешки 
денови, а ќе се вратите одморе
ни, восхитени и полни со пози
тивна енергија од овој преубав 
крај на Македонија. █

Селото е највисоката и најубава 
селска населба во Македонија. 
Сместено во југозападниот дел 
на живописната планина Бистра, 
со извонреден поглед кон доли
ната на Мала (Гарска) Река и кон 
планината Стогово. Додека во 
жешките летни денови темпера
турата во градовите се искачува 
и над 40 Целзиусови степени, во 
Лазарополе таа ретко надмину
ва 30 степени. 

█ Овој простор се одликува со 
најголемо количество врнежи 
во Македонија, што овозможу
ва изобилството на шуми кои 
го прават воздухот кристално 
чист, свеж и лековит. Поради 
тоа, Лазарополе е познато ка
ко место со најчист воздух на 
Балканскиот Полуостров - рас
кажуваат мештаните.

За настанокот на селото постои 
интересна легенда, според која 
селаните, бегајќи од Турците, 
се скриле во пештерата, која се
когаш ги засолнувала при слич
ни закани. Меѓутоа, за несреќа, 
откако Турците се оддалечиле 
од пештерата, Калина почнала 
да пее. Турците ја слушнале, го 
запалиле влезот на пештерата 
и сите селани се задушиле од 
чадот, освен Лазар, кој подоцна 
го основал селото кое денес го 
носи неговото име. 

█ Името на Лазарополе произ
легува од старословенскиот 
збор „лазоръ“ што означува 
големо пространство без шу
ма. Инаку, историски се смета 
дека Лазарополе настанало 
од раселените жители на две 
позначајни селски населби. 
Првото е Главино Село, кое 
се наоѓало на северозапад од 
Лазарополе и за кое се прет
поставува дека било главно 
село во мијачкиот регион. 
Остатоци од ѕидови и темели 
на куќите од ова село сѐ уште 
се видливи на неговата лока
ција. Второто село е Лопуш
ник, кое се наоѓало на исток 
од денешно Лазарополе, а од 
него останало само името на 
месноста. Трагајќи по стари 
историски извори за потекло
то и далечното минато на Ла

зарополе, дознаваме дека тоа 
од своето постоење било на
селено со Македонци од пра
вославна вероисповест - вели 
етимологот Блаже Смилевски.

Денес Лазарополе има само 
двајца жители, односно офици
јалниот број преку зима е еден 
жител. Тие со жалење раскажу
ваат дека во 1900 година селото 
имало дури 3.000 жители, но 
потоа бројката се намалувала.

█ Според пописот на населени
ето од 1953 година, селото сѐ 
уште било релативно големо 
и броело 962 жители. Оттогаш 
бројот на население почнал 
драстично да опаѓа, на само 
180 жители во 1971 година, 
9 жители во 1981 година и 2 
жители во 1994 година. Де
нес Лазарополе е туристичка 
дестинација бидејќи локал
ните жители одамна го има
ат напуштено како трајно жи
веалиште. Повеќето од нив се 
враќаат за да ги реновираат 
старите семејни куќи и да ги 
искористат како прибежиште 
за одмор од летните жештини 
- велат мештаните.

Инаку, лазоровци, како што се 
нарекуваат самите, се прочу
ени како луѓе без влакно на 
јазикот кога е во прашање ви
стината. Секогаш насмеани, 

подготвени за шеги, песни и за 
оро, но, исто така, подготвени 
и „физички да се пресметаат“ 
со тој што ќе се обиде да изле
зе пред нив кога е во прашање 
водење на „Тешкото“. 

Во Лазарополе се прави многу 
квалитетен кашкавал и бело 
сирење. Во минатото се про
давале во поблиските и во по
далечните места: во Битола, 
Солун, па дури и во Египет. За 
бројот на овците во минатото 
говори еден податок за про



█ Како се ставаат коронките 
кај пациентите?
ЃОРЃИОСКИ: Изработката на 
коронките или на мостовите 
се одвива по строго одреден 
редослед откако ќе се утврди 
индикација за изработка. При
родниот заб што е постоен во 
устата се струга за да добие 
обратна форма на конус за 
да може коронката да поми
не преку него, односно преку 
забот и да допре директно до 
непцето и на тој начин целос
но да го покрие забот. Проце
дурата е едноставна. Најчесто 
работиме со анестезија за ин
тервенцијата да биде безбол
на. Без анестезија понекогаш 
може да биде многу болно. 
Значи се става анестезија и 
се почнува со препaрација на 
забот. Тоа значи брусење на 
забот од сите негови површи
ни за да ја добиеме посакува
ната форма на забот при што, 
во зависност од местото на за
бот, се одземаат од еден до два 
милиметра од забот во завис
ност од техниката на препaра
ција што се користи. Откако 
ќе се иструга забот, се зема 
отпечаток, се праќа во забна 
техника. Тука работата е повр
зана меѓу пациентот, забната 
техника и стоматологот за да 
се усогласат сите чекори за 
изработка на коронката или 
мостот. Потребни се две про
би, ако се работи за класична 
метална изработка во наро
дот позната како порцеланска 
коронка или мост. Се пробува 
металната основа, потоа се пе
че порцеланот на металната 
основа, се прави проба на пор
целанскиот заб, кој не е глази
ран, значи му недостига сјајот, 
за да може со пациентот да 
утврдиме дали е добра бојата, 
дали ни се допаѓа формата и 
големината, местоположбата 
на забот, односот со соседните 
и спротивните заби. Ако е сѐ 
во ред, коронката се враќа на 
глазирање. Кога ќе се изгла
зира, коронката добива сјај, 
се враќа во устата на пациен
тот и се цементира со трајни 
цементи, кои ја обезбедуваат 
врската со коронката и при
родниот заб.

█ Колку се трајни овие ко
ронки или мостови?
ЃОРЃИОСКИ: Генерално, не 
постои коронка или мост 
што ќе трае засекогаш. И 
природните заби никну
ваат здрави и во текот на 
животот од разни причини 
се расипуваат. Што е мно
гу важно? Одржувањето на 
добра хигиена и редовната 
посета кај стоматологот се 
од клучно значење за која 
било изработка да го има 
неопходниот век на траење. 
Во медицината, генерално 
и во стоматологијата, една 
процедура е успешна кога 
ќе поминат најмалку пет 
години од интервенција
та. Тоа се смета за успех. Сѐ 
што е над тој временски 
период е плус како за до
кторот, така и за пациен
тот, затоа што терапијата 
била правилно и успешно 
спроведена. Устата, и покрај 
сѐ друго е многу неприја
телска средина. Ретко кој 
знае дека забите ни се во 
функција 24 часа. И тоа цел 
живот. Средината во која 
стојат нашите изработки 
постојано е влажна, под
ложна е на бактерии и на 
микроорганизми, кои нор
мално се присутни во ор
ганизмот. Така што нашата 
работа, да обезбедиме еден 
нормален и долготраен жи
вот на нашите изработки не 
е нималку лесна.

█ Од какви материјали се 
изработуваат, кои Вие ги 
препорачувате?
ЃОРЃИОСКИ: На пазарот по
стојат неколку типа материја
ли и различни техники. Веќе се 
застарени фасетирани корон
ки или во народот познати ка
ко „коскени заби“, кои веќе не 
се изработуваат и од естетски 
и од хигиенски причини. Нај
често се изработуваат метал
но-керамичките конструкции. 
Посовремените технологии 
подразбираат други матери
јали и методи. Тоа што е нају
баво и актуелно во периодов 
се безметалните изработки, 
кои се работат на два начина. 
Едниот е циркониум, а други
от е прес-керамика и постои 
суштинска разлика меѓу двата 
начина. Тоа што дава беспре
корна естетика во устата се 
прес-керамичките изработки. 
Последниве неколку години 
се актуелни и изработки од 
порцелански лушпи што се со 
дебелина од 0,1 до 0,3 мили
метри, кои служат, пред сѐ, за 
естетска корекција на бојата, 
формата и поставеноста на за
бот. Сѐ си има свои предности 
и недостатоци. Еден од пого
лемите предизвици е да го 
видиме пациентот насмеан и 
среќен кога ќе ја напушти ор
динацијата. Задоволството на 
пациентот е немерливо кога 
ќе го видиме насмеан, среќен, 
расположен од резултатот што 
е постигнат. █

ЗДРАВJЕ

К оронки, мостови и про
тези се дел од животот 
на повозрасните гене

рации. Протетиката е гранка 
од денталната медицина што 
се занимава со изработка на 
забни помагала. Коронките и 
мостовите се поестетскиот дел 
кај санирањето на вилицата 
кај пациентите. За потребата 
од протези кај пациентите, на
чинот на изработка и трајно
ста, разговаравме со д-р Гоце 
Ѓоргиоски, специјалист по сто
матолошка протетика.

█ Од каде потребата за мо
билни додатоци, односно 
протези кај пациентите, кога 
се ставаат и зошто се прават?
ЃОРЃИОСКИ: Потребата за 
изработка на мобилна пар
цијална или целосна протеза 
произлегува од губењето на 
забите кај пациентот. Губе
њето еден заб е доволна ин
дикација пациентот да се за
ангажира и да најде соодветно 
решение да го надомести за

губениот заб. Губење повеќе 
заби, без разлика дали ста
нува збор за видлив дел или 
странично, каде што тоа не 
е видливо, се индикации за 
изработка на протези или 
мостови, зависно од потре
бата на пациентот.

█ Какви видови протези 
има и за што служат?
ЃОРЃИОСКИ: Има повеќе 
класи протези во зависност 
од материјалот на изработка, 
од нивната форма, од бројот 
на забите, од нивниот рас
поред. Најосновно, се делат 
на парцијални и на целос
ни протези. Тоа подразбира 
дека парцијалните протези 
се тие протези што се изра
ботуваат кај пациенти што 
уште имаат преостанати 
заби. Повеќе од шест заби 
преостанати кај пациентот 
се индикација за изработка 
на парцијална протеза. Ако 
се загубени сите заби кај 
пациентот се индикација за 
изработка на целосна про
теза. Тој проблем може да се 
реши и со импланти.

█ Каква е разликата меѓу ко
ронките и мостовите?
ЃОРЃИОСКИ: Коронките и мо
стовите се поестетскиот дел 
кај санирањето на вилицата 
кај пациентите. Разликата меѓу 
коронките и мостовите е едно
ставна. Коронката се израбо
тува на еден заб и претставува 
еден вид капаче врз природниот 
заб со која ја менуваме бојата, 
формата, големината на соод
ветниот заб, неговата положба 
и ориентација во устата. Мосто
вите најчесто се изработуваат 
кога недостигаат најмалку еден, 
а најмногу четири заба еден до 
друг загубени едноподруго.

Добра хигиена и  
редовната посета  
на стоматолог се 

клучни за траjноста 
на коронките и на  

протезите
Во медицината, генерално и 
во стоматологијата, една про­
цедура е успешна кога ќе по­
минат најмалку пет години од 
интервенцијата. Тоа се смета 
за успех. Сѐ што е над тој вре­
менски период е плус како за 
докторот, така и за пациентот 
затоа што терапијата била пра­
вилно и успешно спроведена, 
вели д-р Ѓоргиоски

ИсториJа
Третиот дел од извештајот, кој во
едно бил и најголем и најдетален, 
е насловен „Политиката на грч
ките власти кон македонското 
малцинство се огледува според 
следново:“

1.	Никакво признавање на посто
ење македонско малцинство, а 
доколку тоа не може да се неги
ра, тогаш да се прифати посто
ење негрчки елемент или т.н. 
„Бугари“, „Славофони“, „Буарофо
ни“, односно според тоа која по
литичка причина е поповолна.

2.	Спроведување разни мерки на 
денационализација; така во 
1926 година бил донесен закон 
со кој сите словенски имиња на 
македонски села се заменуваат 
со грчки имиња. 

3.	По пат на закони и админи
стративни мерки се забранува 
употребата на македонскиот 
јазик; македонските учили
шта и цркви се претворени во 
грчки; македонските друштва 
и организации се распуштени; 
просветните работици се прого
нети итн. Најгруби мерки во тој 
поглед спроведувал Метаксас, 
кога секоја личност ако гово
рела на словенски јазик била 
казнувана парично или со казна 
затвор.

Четвртиот дел се однесува на то
гашното актуелно „македонско 
прашање“ во контекст на грч
ко-југословенските односи. Во 
извештајот било нагласено дека 
токму македонското малцинство 
во егејскиот дел на Македонија би
ло „најкомпликуваното прашање“ 
меѓу двете држави. Во овој дел 
се предлагаат низа на мерки што 
требало да бидат преземени од 
југословенското раководство, што 
од една страна би воделе сметка 
да не се нарушат добрососедски
те односи меѓу двете држави, а 
од друга страна да се заштитат 
интересите на македонското мал
цинство во Грција.

Од последниот, петти дел, со наслов 
„Дејноста на грчкиот конзулат 
во Скопје“, всушност се откри
ва и шпионската афера што била 
актуелна во тој период. За што по
автентично претставување на овој 
настан, ќе го пренесеме во целост 
како што е опишан во извештајот.

„На судењето на двете шпионски гру
пи во февруари и во март 1952 година 
во Скопје, докажано е дека конзулот и 
двајца службеници на грчкиот конзу
лат во Скопје дејствувале во смисла на 
антијугословенски активности. Анга
жирале граѓани на ФНРЈ на територи
јата на НР Македонија и ги плаќале со 
цел да собираат податоци за гарнизо
нот на ЈНА во Скопје и во Титов Велес, 
за распоредот на воените единици, за 
командниот кадар, за видовите воени 
авиони во Скопје, за службениците на 
УДБ, за местото на престој на одделни 
раководни лица во НР Македонија, за 
егејското друштво, итн. Учествувале во 
организирање илегални бегства на грч
ка територија на наши граѓани. Давале 
инструкции на своите известувачки 
соработници да пишуваат заканувачки 
писма, по што би ја обвиниле нашата 
власт. На барање на ДСИП (Државен 
секретаријат за надворешни работи, 
или денес МНР, б.н.) бил повлечен по
ранешниот конзул во Скопје, додека 
двајца службеници останаа на својата 
должност во конзулатот.

Овие службеници и понатаму земат 
активно учество во пропагандата про
тив ФНРЈ. Ги напаѓаат нашите раководни 
личности дека се неписмени и простаци, 
дека воведуваат диктатура, итн. За НР 
Македонија говорат како за вештачка 
творба, тврдејќи дека Македонците и 
македонскиот јазик не постојат. Ја ис
меваат нашата изградба, општествено-
политичкиот систем, итн.

Овие службеници на нашите 
извозно-увозни претпријатија 
им го одолжуваат издавањето 
визи или, пак, им ги скратуваат 
зборувајќи им дека се 

непожелни личности итн. Спре
чуваат и поединци и групи што 
сакаат да ја посетат Грција и им 
издаваат визи дури по пет, шест, 
па и повеќе месеци.

На Егејците што дошле пред 
1941 година во нашата земја 
на груб начин им се враќаат па
сошите, говорејќи им дека веќе 
никогаш нема да добијат влезна 
виза во Грција. На бегалците од 
Егејска Македонија намерно им 
се одолжува издавањето пасо
ши, а вината за тоа ја префрлаат 
на нашите власти, кои, наводно, 
не им даваат излезни визи. Им 
зборуваат дека се непријатели 
на Грција, која ќе биде исчисте
на. Надоместот за пасошите го 
удвоија. На сите начини ја спре
чуваат репатријацијата на тие 
личности, а пасоши им даваат 
само на своите компромитира
ни соработници.

По повод прославата на Илин
денското востание во 1953 
година, новиот грчки конзул 
Хераклидис демонстративно 
го напушти музејот и даде тен
денциозна изјава за релјефна
та карта на Македонија што 
беше прикажана во етничките 
граници за време на Илинден
ското востание од 1903 година, 
на која биле опфатени и некои 
делови од денешната грчка те
риторија. По тој повод грчкиот 
амбасадор во Белград, Капе
танидис, вложил протест до 
ДСИП, укажувајќи дека картата 
на НР Македонија опфатила и 
грчки територии до Кавала.

Конзулот во Скопје ја известил 
грчката влада дека во НР Ма
кедонија била издадена една 
книга во која се напаѓа Грција 
и нејзиниот крал, па така Грци
те, преку нашата амбасада во 
Атина, интервенирале. Меѓутоа, 
таква книга не била испечатена, 
туку само се собирани матери
јали за обработка на македон
ското прашање...“. █

Субверзивните деjства на  
грчкиот конзулат во Скопjе 
во поствоениот период
Кон крајот на 1951 година и почетокот на 1952 година, во 
период на нормализирање на југословенско-грчките одно­
си, но и на бавно чекорење по тенок слој мраз, меѓу офици­
јален Белград и Атина избил дипломатски скандал
Пишува | д-р Димитар Љоровски Вамваковски и д-р Александар Симоновски

С танува збор за разби
вање шпионска мрежа 
во НР Македонија, ор

ганизирана од грчкиот кон
зулат во Скопје. За овој на
стан дознаваме од Извештај 
на југословенските државни 
служби, посветен на нереше
ните прашања меѓу Југосла
вија и Грција, изработен во мај 
1954 години, по повод посе
тата на југословенскиот пре
тседател Тито на Грција, реа
лизирана од 2 до 5 јуни 1954 
година. Извештајот се наоѓа 
во зборникот со документи 
„Македонското прашање во 
југословенско-грчките од
носи: доверливи документи 
1949-1967“, издаден од Архи
вот на Југославија во Белград 
и Друштвото за македонски 
студии од Солун, во 2012 го
дина. Изборот на документи 
ги направиле Констандинос 
Кацанос и Нада Пантелиќ и е 
издаден на грчки и на српски 
јазик. Инаку, документите по
местени во ова дело се сопс
твеност на Архивот на Југосла
вија, додека иницијативата за 
негово издавање потекнува од 
Друштвото за македонски сту
дии од Солун, кое во ноември 
2010 година упатило предлог 
до Архивот на Југославија за 
објавување заеднички збор
ник на тема „македонското 
прашање 1949-1967“.

Споменатиот извештај бил со
ставен од пет дела и сите се 
однесувале на прашањето на 
македонското малцинство во 
Грција. Првиот дел бил нас
ловен „Македонското мал
цинство“ и во него се даваат 
кратки информации од подел
бата на османлиска Македо
нија во 1913 година, за бројот 
на жителите во Егејскиот дел 
на Македонија за време на ос
манлиската доминација, но и 
за денационализаторските и 
колонизаторски мерки презе
мени од грчката власт во пери
одот меѓу двете светски војни. 
На крај од овој дел се нагласува 
дека по Граѓанската војна во 

Грција и имиграцијата на око
лу 50.000 „Егејци“ од Грција, 
многу тешко било да се утврди 
точниот број на етнички Маке
донци во грчката држава.

Во вториот дел од документот, 
насловен како „Грчките меѓу
народни обврски кон наци
оналните малцинства“, биле 
презентирани низа меѓудржав
ни и меѓународни обврски кон 
кои била обврзана официјална 
Атина во однос на почитува
ње на малцинските права. Па, 
така, споменат е договорот од 
Севр од 1920 година, со кој Гр
ција била обврзана „да даде 
целосна заштита на животот и 
на слободата на сите свои жи
тели, без разлика на местото 
на раѓање, на јазикот, расата 
и на верата“. Исто така, со до
говорот било предвидено дека 
„секое национално малцинс
тво има право на: училишта 
и весници на својот мајчин 
јазик, употребата на својот 
јазик во судовите“.

Јосип Броз Тито и Едвард Кардељ

(продолжение од претходниот број) 

Култура

1
Вкусот на 

гревот
Зорана

Шулц

2
Златна доба  
на надежта
 Тереза
Ревај

3
Книга на  
немирот

Фернандо  
Песоа

4
Живот по  
живот
Кејт  
Аткинсон

	 5
Ловец на  

души
Донато
Каризи

КНИЖАРНИЦАТА „МАТИЦА 
ЕКСКЛУЗИВ“ ПРЕПОРАЧУВА:

СВЕТОТ ЈУРА
JURASSIC WORLD

Заработка: 208.800.000 $

Жанр: авантура
Режија: Колин Тревороу

Актери: Крис Прет,  
Брус Далас Хауард,  

Џејк Џонсон

ШПИОН
SPY

Заработка: 15.600.000 $

Жанр: комедија
Режија: Пол Фаиг

Актери: Мелиса Мекарти,  
Роуз Брн,  

Џад Лоу

САН АНДРЕАС
SAN ANDREAS

Заработка: 10.800.000 $

Жанр: акција
Режија: Бред Пејтон

Актери:  Двејн Џонсон,  
Карла Гугино,  

Александра Дадарио

ПОДМОЛЕН: ПОГЛАВЈЕ 3
 INSIDIOUS: CHAPTER 3

Заработка: 7.300.000 $

Жанр: хорор
Режија: Ли Ванел

Актери: Дермонт Малони, 
Стефани Скот, 
Ангус Самсон

СОВРШЕН ГЛАС 2
PITCH PERFECT 2

ЗЗаработка: 6.400.000 $

Жанр: комедија
Режија: Елизабет Бенкс

Актери: Ана Кендрик,  
Ребел Вилсон,  

Хали Стенфилд

100 НАЈУБАВИ СЛИКИ НА СИТЕ ВРЕМИЊА

ТОП 5 НАЈГЛЕДАНИ ФИЛМА  
          во САД викендов

[  АНТОЛОГИЈА  ]

„Скали за бегство“ е дело 
на шпанскиот надреалист 
Хуан Миро, која ја насликал 
во 1939 година и претставува 
едно од најзначајните негови 
дела. Скалите се доминантен 
мотив во творештвото на 
Миро, кои се повторуваат во 
повеќе негови дела создаде-
ни од 20-тите години до него-
вата смрт.

Скалите се бегство на умет-
никот од реалноста.█

РАЃАЊЕ НА 
ТРАГЕДИЈАТА 

Еве ја таа проста земја 

од дволичен камен 

и сонце 

 

Децата уште незаодени 

каде откопуваат лобањи 

по градините 

 

Еве ја таа проста земја 

од пајажина 

и од води 

 

Мудро слободата кај што 

ги запишува селските имиња

 

Место икони по црквите  

И каде летото како судбина  

Трае до последниот востанат  

Еве ја таа проста земја 

од заморено дишење 

и од молк 

 

Низ која времето одминува 

и пак се враќа

 

Со неа да го сподели 

лажното траење. 

 

О, еве ја таа проста земја од грч 

и од чекање  

што ги научи и ѕвездите да шепотат 

на македонски  

А никој не ја знае.

ИСКЛУЧИТЕЛНА СОРАБОТКА НА СОВРЕМЕНИ МАКЕДОНСКИ АВТОРИ 
И РЕЖИСЕРИ СО ТЕАТАР ВО ФРАНЦИЈА 

Анте Поповски (1931-2003)

„Скали за бегство“ 
од Хуан Миро

Успешното претставување пред француска публика на три  
македонски драми: „Утерус“ на Дејан Дуковски, „Шехерезада“ 
на Срѓан Јаниќијевиќ и „Човекот што не знаеше да каже не!“ 
на Горјан Милошевски

Центарот за нови иницијативи 
во уметноста и во култура
та „Локомотива“ од Скопје 

оствари исклучително успешна 
билатерална соработка меѓу маке
донски современи драмски автори 
и режисери и „Панта театар“ од Ка
ен, Долна Нормандија, која овозмо
жи продукција на три современи 
македонски драми во Франција и 
нивно поставување и успешна из
ведба од француски актери пред 
француската публика.

Уметничките резиденции на со
времените македонски драмски 
автори и режисери Дејан Дуков
ски, Срѓан Јаниќијевиќ, Нела Вито
шевиќ, Мартин Кочовски и Горјан 
Милошевски во „Панта театар“ 
во Каен, Долна Нормандија, дове
доа до успешното претставување 
пред француската публика на три 
македонски драми: „Утерус“ на 
Дејан Дуковски, „Шехерезада“ на 
Срѓан Јаниќијевиќ и „Човекот што 
не знаеше да каже не!“ на Горјан 
Милошевски.

Уметничките резиденции се дел 
од Програмата за децентрализи
рана соработка помеѓу Републи
ка Македонија и регионот Долна 
Нормандија, во делот посветен на 
уметничка размена координиран 
од страна на „Локомотива“.

█  „Локомотива“ веќе 11 години 
работи на различни проекти, а 

Три македонски драми поставени во 
„Панта театар“ во Нормандија

најголем дел од нив се интернаци
онални, билатерални или регио
нални и веќе имаме големо искус
тво во различни типови соработка. 
Со регионот Долна Нормандија од 
Франција соработуваме од 2007 
година, а уметничките резиден
ции ги водиме како програмска 
линија од 2013 година - вели Вио
лета Качакова, проектниот менаџер 
на „Локомотива“.

Во рамки на проектот, „Локомотива“ 
и „Панта театар“ избрале најрепре
зентативни современи македонски 
драмски автори и режисери и ги 
поканиле да учествуваат во оваа 
интересна и креативна соработка, 
која овозможи превод на францу
ски јазик на три македонски драми 
и нивна продукција и изведба со 
француски актери во „Панта театар“ 
и претставување пред француската 
публика.

Втората фаза од проектот ќе се реа
лизира во Скопје, во септември 2015 
година, во партнерска соработка со 
Македонскиот народен театар. На 
база на реципроцитет францускиот 
режисер Ги Деламот и француската 
авторка Сабин Ревије ќе работат 10 
дена во Македонија на поставката 
на нејзиниот драмски текст „Пар
дон“ во соработка со пет македонски 
актери од МНТ. По завршувањето на 
работниот процес, драмата ќе биде 
претставена пред македонската пуб
лика.  █ (Н.П.)

Пишува | Невена Поповска
Фото | Александар Ивановски

МаJа Чаначевиќ: И следната концертна сезона ќе биде исполнета со  
фантастични солисти и диригенти одвиваат во позитивен правец
Секој вљубеник во музиката веќе си пронаоѓа нешто  
интересно за себе во текот на сезоната, тоа беше и нашата 
цел, а претставува неизмерна радост, вели Чаначевиќ

█ Годинaшното издание на 
„Види музика, слушни сли
ка, добиј книга“ е насловено: 
„Бродвеј под ѕвездите“. Што 
ќе може да проследи публи
ката овој пат?
ЧАНАЧЕВИЌ: Осмото изда
ние на веќе традиционални
от мултимедијален спектакл 
„Види музика, слушни слика, 
добиј книга“, годинава се одр
жа повторно во Градскиот 
парк. Овој пат, организатори
те на настанот, Македонската 
филхармонија и Младинскиот 
културен центар, го претста
вија фасцинантниот проект 
„Бродвеј под ѕвездите“, кој во 
една вечер ги донесе вокални
те и инструменталните хито
ви од најпознатите филмувани 
мјузикли, како „Валкан танц“, 
„Телохранител“, „Чикаго“, „Вол
шебникот од Оз“, „Кралот и jас“, 
„Ох, Кеј“, „Мала ноќна музика“, 
композиции што одамна се 
сметаат за џез-стандарди на 
големите музички мајстори 
како Гершвин, Роџерс, Арлен, 
Хамерстајн или Сандхајм. Пуб
ликата имаше можност да ги 
слушне и увертирите „Кандид“ 
на Бернштајн и „Смешно лице“ 
на Гершвин, но и еден симпа
тичен сплет од најпознатите 
хитови на легендарната швед
ска поп-група „Аба“. Македон
ската филхармонија настапи 
под диригентство на маестро 
Борјан Цанев, додаека солист 
на концертот е популарната 
вокалистка Сара Костадинов
ска, која музичката публика ја 
познава како Сара Мејс. Следеј

КУЛТУРА

ќи ја традицијата, и овој пат на 
огромни платна покрај сцената 
инспирацијата од музиката ја 
пренесуваат двајца ликовни 
уметници. Годинава честа за 
тоа им припадна на Милан 
Андов и на Стојан Ѓуриќ. На 
настанот беа поделени и 20 ил
јади примероци подарок-книга 
„Фигури“ од чешкиот новинар, 
писател и поет Јан Неруда, еден 
од најистакнатите ликови во 
литературните кругови во Че
шка во втората половина на 19 
век. Со овој мултимедијален 
настан „Види музика, слушни 
слика, добиј книга“ Македон
ската филхармонија ја завршу
ва концертната сезона 2014-
2015 година во Скопје. 

█ Македонската филхармони
ја почна со низа концерти за 
деца во повеќе градови низ 
Македонија. Какви се Ва
шите впечатоци и дали ќе 
продолжи оваа традиција и 
понатаму?
ЧАНАЧЕВИЌ:Пред неколку 
години почнавме со поинтен
зивни посети на други градови 
во државата, традиција што 
постоеше во Македонската 
филхармонија, но не со толку 
голем број концерти. Во ми
натото одевме многу поретко 
надвор од Скопје, а лично сме
там дека тоа бил голем про
пуст на институцијата бидејќи 
имаме прекрасна публика во 
речиси сите други градови, 
има голем број музички учи
лишта и, навистина, нашите 
посети и концерти придоне

суваат многу кон градењето 
музичка култура. Како што е 
веќе добро познато, симфо
ниските концерти за деца се 
многу популарни во Скопје и 
токму затоа оваа сезона сакав
ме да овозможиме и другите 
дечиња да се запознаат со кла
сичната музика и симфониски
от оркестар. Веројатно многу 
деца, особено поголемите, дел 
од тоа што го видоа на концер
тите веќе го учеле на часови
те по музичко, но чувството и 
доживувањето на концерт се 
неспоредливи и никој не може 
да го опише инструментот та
ка како што една личност ќе го 
доживее кога ќе го чуе автен
тичниот звук. Водени од фа
ктот дека музиката е особено 
значајна во развојот на децата, 
ќе продолжиме со ваквиот тип 
концерти и ќе се обидеме да 
посетиме колку што е можно 
повеќе градови во Македонија 
за да можат што повеќе деца 
да присуствуваат и да ужива
ат во нашите концерти. Инаку, 
морам да кажам дека впеча
тоците од овие концерти се, 
навистина, фантастични, ме 
радува фактот што толку мно
гу деца на едно место следат 
музика, која, можеби, воопшто 
не им е блиска, со толку големо 
внимание и радост.

█ Со доаѓањето на летото поч
нуваат многубројни летни 
фестивали. Дали Македон
ската филхармонија ќе на
стапува на некои од нив и кои 
ангажмани ги имате предвид 
во текот на летото?
 ЧАНАЧЕВИЌ: Бидејќи имавме, 
навистина, многу активна, но 
и исклучително успешна се
зона, оваа година од летните 
фестивали ќе настапиме само 
на „Охридско лето“, заедно со 
колегите од Операта, на отво

рањето на фестивалот, каде ќе 
учествуваме во проектот „Кар
мина Бурана“. 

Сѐ уште се зборува за концер
тот на Македонската филхар
монија со Дерик Меј на ми
натогодишното издание на  
„Охридско лето“. Работите ли 
на некоја слична соработка 
со светски уметници? Што 
се подготвува ново во Фил
хармонија? 
ЧАНАЧЕВИЌ: Македонската 
филхармонија за првпат во 
Македонија, уште во не тол
ку далечната 2008 година, на
прави една слична фузија на 
електронска музика и на сим
фониски оркестар, каде што 
настапија двајца диџеи, Кри
стијан Смит и Џон Селвеј, на пр
вото издание на „Види музика, 
слушни слика, добиј книга“. Од 
тогаш, па до денес, вклучувајќи 
го и концертот со Дерик Меј, 
направивме огромен број раз
лични концерти што излегува
ат надвор од симфониската му
зика и класичното творештво. 
Џез-концерти, филмска музика, 
рок, диско, танго… се разби
ра дека нашата примарна 
работа е симфониското 
творештво, но убаво е 
понекогаш да се „за
страни“ и да се оди во 
други води, но секогаш 
мора да биде на многу 
високо ниво промови
рајќи високи стандарди 
и квалитет. Публиката 
ги обожува овие концер
ти и, навистина, секогаш 
се бара билет повеќе. Во 
септември почнуваме со 
работа и тоа повторно 
со концерти во некол
ку градови во Македо
нија, а официјалното 
отворање на новата 
концертна сезона е 

закажано за 1 октомври. Иако 
секогаш се обидувам да бидам 
скромна, можеби и прескромна 
за тоа што го направи Филхар
монијата изминатиов период 
(гледајќи каков шунд се про
дава како добар производ) ќе 
истакнам дека и следната кон
цертна сезона ќе биде испол
нета со фантастични солисти и 
диригенти и со многу интерес
ни програми, кои, несомнено, 
ги задоволуваат вкусовите и 
на најпребирливите, односно, 
секој вљубеник во музиката 
веќе си пронаоѓа нешто инте
ресно за себе во текот на сезо
ната, а тоа беше и нашата 
цел, а претставу
ва неизмерна 
радост.  █

МАКЕДОНСКАТА ФИЛХАРМОНИЈА И МКЦ СО ПРОЕКТОТ „БРОДВЕЈ ПОД ЅВЕЗДИТЕ“ НА „ВИДИ МУЗИКА, СЛУШНИ СЛИКА, ДОБИЈ КНИГА“

ИГОР КИРОВ | КОРЕОГРАФ

Многу ми е драго кога ќе видам како други ја 
раскажуваат мојата приказна на свој начин

Пишува | Александра М. Бундалевска
Фото |  Приватна архива

Во Македо-
нија се тру-

диме сите на 
свој начин да 
придонесеме 

за развојот 
на танцовата 

сцена. И 
ние што сме 
надвор и тие 

што се во 
Македонија

Игор Киров е еден од попоз
натите македонски тан
чари, кој пред една година 

се збогува со сцената и продолжи 
да работи како кореограф. Живее 
и работи во Дрезден, Германија, 
како слободен уметник, но по-
стојано има ангажмани. Во не-
говиот роковник е испланирана 
целата година. Публиката го знае 
и го памети по перформансот 
„Хе, хе, хелиум“, потоа „14 часа“, 
учествувал на фестивали, на 
интернационални натпревари 
за кореографии од каде што се 
враќал со награди. Тој ја напра-
ви кореографијата за мјузиклот 
„Фејм 2014“, гостувал на сите 
престижни сцени и како танчар 
и како кореограф.

Со Кирил Џајковски и со Алек-
сандар Ношпал во Хрватско на-
родно казалиште почнуваат да 
го работат балетот „Пет до 12“ 
со кој ќе гостуваат на Охридско 
лето на 12 август. 

█На 15 јуни во Хрватско народ-
но казалиште (ХНК), заедно со 
Александар Ношпал и со Кирил 
Џајковски, го почнавте нови-

Навистина не ми недостига да бидам на сцената, 
бидејќи работата како кореограф ме исполнува 

целосно, ми отвора нови визии, нови идеи, на ист 
начин како што ме исполнуваше да бидам на сцена и 
да играм. Ми беше потребно малку време додека ги 

избалансирам работите, вели Киров

от проект, чијашто премиера 
е закажана за 7 август, за отво-
рање на Сплитско лето. Со ис-
тата претстава потоа треба да 
гостувате и на Охридско лето. 
Дали може да ни кажете нешто 
повеќе за проектот?
КИРОВ: Мојата нова креација 
е балетот со наслов „Пет до 12“, 
работен по музиката на Кирил 
Џајковски. Балетската претстава 
говори за градење и за уривање, 
за трансформации и игри меѓу 
луѓето и предметите. Сцената е 
исполнета со дрвени кутии. Тие 
може да формираат различни 
констелации: ѕид, мост, храм 
или гробишта, тие создаваат 
простор што се менува за изве-
дувачите. Како патуваме? Како 
можеме да се поврземе и со кого, 
но и зошто: Тоа ќе го дознаеме 
низ ова дело полно со енергија 
и со емоции.

Премиерата во Македонија на 
„Пет до 12“ е закажана за 12 ав-
густ, во рамки на Охридско лето.

█ Лани во јуни последен пат на-
стапивте на сцената како тан-
чар. Дали Ви недостига сцената 
или уживате во подготвување 
кореографии? Дали сте нес-
трплив да го видите крајниот 
резултат на тоа што сте го за-
мислиле?
КИРОВ:Засега, навистина, не ми 
недостига да бидам на сцената 
бидејќи работата како кореог-
раф ме исполнува целосно, ми 
отвора нови визии, нови идеи, 
на ист начин како што ме испол-
нуваше да бидам на сцена и да 
играм. Ми беше потребно малку 
време додека ги избалансирам 
работите. Практично, работев 
на две полиња – и како танчар 
и како кореограф, а од лани и на 
три, вклучувајќи ја и професија-
та професор по модерен балет. 
Но, сега сѐ си дојде на свое место 
или пак, ете полека се редат ра-
ботите како што треба. Многу 
ми е драго кога ќе видам како 
други ја раскажуваат мојата 
приказна на свој начин и како 

моите идеи се пренесени и тран-
сформирани од други танчари, 
актери и пејачи. 

Секоја креација е период што е 
исполнет со подеми и со падови. 
Идеите се соединуваат, се разра-
ботуваат. Но, кога си на вистин-
ската патека, резултатите нема 
да изостанат. Крајниот резултат 
ме радува.

█ Зад себе имате 19 години ак-
тивни балетски сезони, со по 
четири-пет премиери во една 
сезона. Денес, пак, предизви-
кот е поинаков, работите како 
слободен уметник. Што значи 
да си слободен уметник во 
Германија каде што живеете 
последните години?
КИРОВ: Тоа значи дека самиот 
си ја создаваш кариерата и сам се 
грижиш за проектите што се пред 
тебе. Кога играв и кога бев вра-
ботен тоа значеше дека платата 
редовно пристигнува и не треба-
ше да се грижам за ништо друго 
освен да си ги завршам обврските. 
Но, сега самиот се грижам и сам 
сум одговорен за сите мои одлуки. 
Ризик е, но ако ја имаш во главата 
идејата каде сакаш да стигнеш и 
што сакаш да постигнеш, тогаш 
коцките на еден или на друг на-
чин ќе се спојат.

█ Најавена е премиера во Скопје 
на 7 ноември, а проектот е ма-
кедонско-словенечко-српска 
продукција. За што станува збор 
и како е замислен?
КИРОВ: „Балкан денс проџект“ 
е моја замисла на еден поинаков 
начин да се развие танцот низ 
регионот, да им се даде шанса на 
танчарите, кореографите, компо-
зиторите да творат, а сето тоа да 
се пренесе, не само на публиката 
во главните градови, туку и во 
помалите. Посебно каде што секој 
поголем град има сцена што може 
да се искористи. Оваа продукција 
ќе биде составена од тројца ко-

реографи и од шестмина тан-
чари од Македонија, Словенија 
и од Србија. Секој на свој начин 
во една сцена составена од три 
кореографии по 25 минути ќе ѝ 
долови на  публиката различни 
стилови на модерен танц. Сло-
венечката премиера е закажа-
на за 5 ноември, македонската 
премиера е два дена подоцна, а 
српската премиера е на 15  но-
ември во Белград.

█ Сте гостувале во Љубљана, 
Скопје, Панама, Сеул, Пекинг, 
сте настапувале на престижни 
сцени. Како ја оценувате сос-
тојбата на македонските ко-
реографи, какви можности им 
се нудат во земјава? Во својата 
богата кариера здобивте ог-
ромно искуство на меѓународ-
ни простори. Може ли да напра-
вите паралела со македонската 
современа танцова сцена?
КИРОВ: Во Македонија се тру-
диме сите на свој начин да придо-
несеме за развојот на танцовата 
сцена. И ние што сме надвор и 
тие што се во Македонија и што 
творат поактивно од мене. По-
стојат кореографски имиња што 
помалку или повеќе ги следат 
трендовите од тоа што се рабо-
ти на Запад. Исто така, постојат 
и фестивали што на еден или на 
друг начин придонесуваат наша-
та публика да има можност да 
види барем еден мал дел од свет-
ските трендови и стилови. Но, кај 
нас сѐ уште немаме развиено една 
стабилна танцова сцена. Бројот 
на уметници што се занимаваат 
со оваа професија е многу мал и 
нашата традиција за танц не е 
иста како таа на Запад. Но, мора 
да кажам дека и покрај сѐ, сепак, 
солидно се држиме и сите инсти-
туции прават максимални чекори 
за да се развие и презентира ма-
кедонската танцова сцена.

█ Претпоставувам дека летово 
ќе го минете работно. Кога ќе 

одморате од напорната сезона? 
Што ве релаксира најдобро?
КИРОВ: Имам малку слободно 
време и тоа  време што ми пре-
останува сакам да го искористам 
и да бидам во друштво на своето 
семејство. Многу сакам да гледам 
филмови во кино, но и по авиони-
те и аеродромите додека пату-
вам. Бидејќи многу патувам, па 
така секогаш во секое патување, 
освен работа има и задоволство 
и релаксација. Декември ми е 
слободен засега, но по „Балкан 
денс проџект“ одам за Токио, во 
Јапонија, па на враќање, можеби, 
ќе останам во Индонезија. █

Со секој купен број 
на „Република“ добивате 

попуст од 50 денари за  
кино-проекциите во 

„Милениум“

важи од 19.6. - 25.6.2015

50
попуст

денари

Пишува | Марина Костовска

Без проби во гаража  
нема успех

Понекогаш музиката на 
еден изведувач и не е прав 
показател на неговата 

личност. Во случајот со Масимо 
Савиќ, запознавањето на него
вата личност и надвор од кон
цертната сала или видеоспот, 
придонесе за поголеми симпа
тии кон него.Втората сезона на 

Jaс сум некој, можеби од старомоден ков, кој 
смета дека вистинскиот пат е гаража, про­
би, проби, проби, проби, па дури потоа да се 
покаже што се знае, a „Икс-фактор“, сепак, е 
само ТВ-шоу што се храни со емоциите на тие 
што се навистина добри, а испаѓаат

„Икс-фактор“ не донесе некој со 
икс-фактор, некој за кого целиот 
регион би се согласил дека има 
нешто, како што лани тоа беше 
победникот Даниел Кајмакоски. 
Но, затоа, пак, сите се пријатно 
изненадени од Масимо, кој како 
дел од жирито остави посебен 
печат на втората сезона.

█ Вие сте вистинско освежу
вање и, барем според маке
донската публика, најдобрата 
работа што ѝ се случи на вто
рата сезона на „Икс-фактор“. 
Како Вие го доживувате ова 
натпреварување? Дали е тоа 
што го очекувавте? Во кој дел 
уживате најмногу?
МАСИМО: Благодарам на комп
лиментите. Секогаш сум изне
наден кога некој ќе ме пофали 
бидејќи постојано се мислам да
ли сум доволно добар и инте
ресен, барем кога станува збор 
за мојата улога во „Икс-фактор“. 
Најмногу уживам во фактот дека 
она што ние го гледаме и го слу
шаме во текот на емитувањето 
и она што публиката го добива 
како впечаток е дијаметрално 
спротивно.

█ Сметате ли дека ова е вистин
скиот начин за откривање но
ви таленти?
МАСИМО:Во некои случаи може 
и да запали. Но, јас сум некој, мо
жеби од старомоден ков, кој сме
та дека вистинскиот пат е гаража, 
проби, проби, проби, проби, па 
дури потоа покажи што знаеш, 
имаш бенд зад себе, кој дише со 
тебе, чијшто звук е жив, близок, 
природен... „Икс-фактор“, сепак, 
е само ТВ-шоу што се храни со 
емоциите на тие што се нависти
на добри, а испаѓаат. Затоа што, 
ако исфрлите некој за кого сите 
очекуваат дека ќе излези, каде 
е тука изненадувањето, каде е 
тука шокот...

█ Пред почетокот на „Икс-фа
ктор“ рековте дека едвај чека
те да видите дали постојат луѓе 
што се во состојба ова шоу и сѐ 
што оди со него да го поднесат 
на вистински начин. Постои ли 
некој таков кандидат?
МАСИМО:Мислам дека тоа е 
Aмел, еден многу зрел и паметен 
кандидат. Во рамките на „Икс-фа
ктор“ неговата личност е од голе
мо значење. Сепак, повторувам, 
вистинските вредности лежат 
во добрите песни, кои стануваат 
вашата лична карта. Само тогаш 
можеме да зборуваме за т.н. успех.

█ Можеби не толку во Хрватска, 
каде што Вие и дел од вашите 
колеги сѐ уште држите некој 
повисок стандард што се одне

сува на музиката, но во остана
тиот дел на Балканот, реално, 
сцената замина во некој сосема 
друг правец. Каква е иднината 
според Вас?
МАСИМО:Навистина сум горд 
на својата земја! Хрватска е една 
од најсредените европски земји, 
што се однесува на авторските 
права и на правата на изведува
чите. Но, колку е Хрватска добра 
гледате дури кога ќе ги спореди
те хрватските достигнувања со 
достигнувањата во решавање на 
авторските и правата на изве
дувачите во Србија, Македонија, 
Босна итн.

█ Колку е тешко да се изведу
ва туѓа песна? Дали на канди
датите им е полесно вака, со 
познати песни или, сепак, им 
требаат песни според нивниот 
сензибилитет?
МАСИМО: Aко се изведува како 
што треба, најтешко е да се изве
дува композиција во која некој 
веќе дал свој личен печат. Често 
им кажувам на кандидатите, 
доколку се случи фантастична 
реакција на публиката, дека са
миот квалитет на композицијата 
ја кренал публиката на нозе, а не 
само изведбата. На пример, ако 
Магдалена ја изведува песната 
„Black Velvet“, без оглед колку до
бро ќе ја отпее, таа песна веќе са
ма по себе носи извесна тежина.

█ Во една пригода изјавивте де
ка сте имале и песни во кои не 
сте верувале до крај, но кога во 

една песна ќе ја внесете целата 
ваша верба, таа, сепак, може да 
ја допре публиката. Сметате ли 
дека изведувачот е тој што ја 
прави песната?
МАСИМО: Постојат песни што 
на почетокот ме одбивале, но 
подоцна станаа големи хитови. 
Тоа е нормално бидејќи ако си 
нормална личност, секогаш во 
длабочината на мислите ти стои 
прашањето: дали сум доволно 
добар, интересен и ќе го даде ли 
песната резултатот што се оче
кува од неа.

█ Планирате ли наскоро по
вторно да дојдете во Македо
нија? Мислам дека на Вашиот 
последен концерт во Скопје Ви 
дадовме многу добри причини 
да се вратите.
МАСИМО: Настапите во Македо
нија се секогаш убави и препол
ни со меѓусебно разбирање. На 
последниот концерт во Универ
зална сала имав чувство дека во 
публиката седат мои колеги, а 
не публика. Мислам дека тоа е 
доволен показател за тоа кол
ку Македонците го почитуваат 
вкусот.

█ Кои се Вашите следни пла
нови?
МАСИМО: Освен настапите со 
мојата група низ регионов, на 
4 јули имам многу важен кон
церт со Загрепската филхармо
нија во Ровињ, а тоа е поврзано 
со моите концерти низ целото 
крајбрежје. █

Фото | Борис Везман

МАСИМО САВИЌ

СЦЕНА

Малата, но фасцинантна 
островска држава смес-
тена во центарот на Ме-

дитеранот веднаш ќе ве освои 
со својата безвременска убавина.

Овој мал архипелаг на Средо-
земно Море отсекогаш бил стра-
тегиски центар каде што свои 
траги оставиле Феничаните, 
Римјаните, Византијците, Ара-
пите, Французите, Британците… 
Речиси два и пол века таму прес-
тојувале малтешките витези од 
редот на св. Јован Крстител. 

Малта претставува една од 
најинтересните дестинации 
бидејќи важи за место со мис-
тично, средновековно минато. 
Нејзината преубава престол-
нина Ла Валета е град-тврдина 
во кој се крие целата историја 
од крстоносните војни,  голем 
број преубави палати и цркви. 
Благодарение на благата кли-
ма, убавите плажи со чисто и 
бистро море, како и богатата 
историја, Малта претставува 
магнет за туристите.

Богата историја и 
посебна мистичност
За патување до мистичниот 
остров може да ги искористи-
те понудите на туристичките 
агенции, кои особено ги има во 
летниот период, или да стиг-
нете до таму во свој аранжман 
со авионски превоз. Цените 
на понудите од туристичките 
агенции се движат различно, 
во зависност од тоа во кој пери-
од и месец сакате да патувате. 
Најевтините се од 380 евра, па 

нагоре за неколку дена, но во 
јуни, додека за јули и за август 
цената е повисока, повеќе од 400 
евра. Само авионски билет до Ла 
Валета чини од двесте евра, па 
нагоре, повторно во зависност 
од периодот на патувањето. А 
доколку не сакате да ја посетите 
Малта во лето, може да го напра-
вите тоа во кое било годишно 
време бидејќи таа е секогаш 
привлечна на посебен начин. 

Откако ќе слетате на аеродромот 
во Ла Валета ве очекува првото 
изненадување: таму ве чекаат 
стари автобуси, уште од перио-
дот кога Британците го држеле 
овој остров. Но ако тоа ве разо-
чара, со самото влегување во тие 
автобуси веднаш ќе го промени-
те мислењето бидејќи автобу-
сите се исклучително удобни и 
климатизирани. Малтежаните 
успеале од тие стари автобуси да 
направат туристичка атракција 
и, на некој начин, да ги презенти-

раат како еден од своите заштит-
ни симболи.

Кога ќе дојдете во Малта, прво 
што ќе забележите се куќите из-
градени од варовник, кој прет-
ставува единствен градежен 
материјал, а може да се каже и 
заштитен знак на островот. Овој 
камен на сонце ја менува своја-
та боја од бела во бледо жолта 
и се стврднува, но баш таков е 
најлесен за одржување. Иако 
на Малта нема многу песочни 
плажи, вредните Малтежани ги 
обработиле и дотерале камени-
те плажи, така што изгледаат 
прекрасно и волшебно.

Друга атракција се познатите малтеш-
ки чамци, кои ве водат на романтично 
возење како во некои минати времиња. 
Кога ќе зачекорите во кривите и тес-
ни улички ќе ве изненадат капиите на 
куќите. Тие го задржале колоритот на 
Медитеранот, а сепак го имаат духот на 
новото време.

Ако немате многу време за истражу-
вање на островот можете тоа да го на-
правите во обиколка со туристички 
автобус. Има многу места од каде што се 
поаѓа и со аудиоводич ќе дознаете инте-
ресни факти и притоа ќе ги обиколите 
поголемиот дел од значајните локации. 
Во билетот е вклучено и разгледување 
на заливите, така што ќе имате можност 
да ги видите и најзначајните приста-
ништа на овој остров.

Во Малта ќе наидете на голем број 
цркви и катедрали. Нејзините граѓани 
важат за религиозни луѓе, па речиси 
секој ден во годината е посветен на 
одреден светец, а бучните прослави со 

огномети се секојдневна појава од мај до 
септември. За туристите задолжителна 
е посетата на катедралата „Сент Џорџ“ 
од 16 век, која ја изградиле малтешките 
витези, кои неколку векови владееле 
со ова место.

Со Малта владееле многу сили, кои ос-
тавиле трага во богатата култура. На 
островот се чувствува близината на 
Италија (Сицилија се наоѓа блиску на 
југот од Малта), на Англија потсету-
ва возењето од лева страна и тоа што 
покрај малтешкиот јазик официјален 
јазик е и англискиот, а арапското влија-
ние е видливо во архитектурата. Токму 
комбинацијата од сите култури и ка-
рактеристиките од освојувачите низ 
вековите им дава посебна привлечност 
на локалните жители. Медитеранот 
особено се чувствува во кујната. Се јаде 
многу риба и се пијат италијански вина. 
Специјалитети во храната, покрај ри-
бата, се и малтешкиот зајак, туната и 
пикантните колбаси, кои ќе ви откријат 
еден поинаков вкус.  █

Чисто море, сино небо и пријатно ветре –   
трите карактеристики на островот од соништата

АТРАКТИВНИ ТУРИСТИЧКИ ДЕСТИНАЦИИ – ОСТРОВОТ НА ВИТЕЗИТЕ



АТРАКТИВНО

Летото се ближи и тоа е 
совршено време за носење 
шарена и лелеава облека, а 
овие парчиња со животински 
отпечаток се како создадени за 
лето. Без разлика дали станува 
збор за едноставни линии 
или весели шарени мотиви, 
отпечатокот е вистински избор 
за оваа сезона

Отпечатокот е еден од водечките трендо-
ви веќе неколку сезони, а во мода е и ова 
лето. Ако не го носите бидејќи не знаете 

како да го искомбинирате, а да не изгледате 
како кловн, еве неколку идеи што може да ви 
помогнат.

Летото се ближи и тоа е совршено време за но-
сење шарена и лелеава облека, а овие парчиња 
со животински отпечаток се како создадени 
за лето. Без разлика дали станува збор за ед-
ноставни линии или весели шарени мотиви, 
отпечатокот е вистински избор за оваа сезона.

Едно од правилата кога станува збор за отпе-
чатокот е дека никако не смее да се претерува.

Етношик

Дезенот етношик е многу популарен оваа сезона. Овие 
отпечатоци ги сакаат сите љубители на седумдесеттите 
години од минатиот век и на бохо стилот, а со таква 
облека може да креирате многу интересен еклектичен 
стил. Со оваа облека одговара минимална шминка и 
неутрални додатоци.

Црно-бела 
комбинација

Ако не сакате или 
не носите шарени 
комбинации, а сепак 
ви допаѓаат дезените, 
тогаш, црно-белата 
комбинација е 
вистински избор 
за вас. Таа може 
да изгледа многу 
елегантно и е добар 
избор за свечени 
пригоди. Со црно-бела 
комбинација не може 
да згрешите бидејќи 
е секогаш во мода. 
Во зависност од тоа 
како ја носите може да 
изгледа секојдневно, 
елегантно, секси...

Животински отпечаток

Животинските дезени изгледаат многу симпатично 
и се вистински избор за секојдневни комбинации. 
Сепак, мора да се биде многу внимателен и да не се 
претерува бидејќи во спротивно може да изгледате 
како да сте побегнале од зоолошка градина. 

Освен класичните тигрести примероци, ако сакате 
да изгледате поинаку и да бидете поинтересни, 
одберете облека со дезен од разни животни како 
мачка, слон, пеперуга... Одберете еден таков фустан 
што ќе го комбинирате со еднобојна чанта и со ед-
ноставни сандали и подготвени сте за прошетка. █

УБАВИ ЖЕНИ

Кери Вашингтон е амери
канска актерка. Од 2012 
година, Вашингтон има 

здобиено големо јавно призна
ние за улогата на Оливија Поуп 
во серијата „Скандал“ на „Еј-
Би-Си“. Таа улога ѝ донесе две 
номинации за наградата „Еми“ 
за најдобра главна актерка во 

драмска серија, како и номина
ции за наградата „Скрин акторс 
гилд“ за најдобра актерка во 
драмска серија и „Златен гло
бус“ за најдобра актерка во те
левизиска драмска серија.

Вашингтон е позната и по неј
зините улоги како сопругата 
на Реј Чарлс во филмот „Реј“ 
(2004), како сопругата на Иди 
Амин во „Последниот крал на 
Шкотска“ (2006), како сопру

гата на Џанго во „Џанго разуз
даниот“ на Квентин Тарантино 
(2012). Други нејзини познати 
филмови се „Фантастичните 
четворица“ (2005 и 2007), „На
шата песна“ (2000), „Мртвата 
девојка“ (2006), „Мајка и дете“ 
(2009) и др.

Во април 2014 година магази
нот „Тајм“ ја прогласи Вашин
гтон за една од 100 највлија
телни луѓе во светот. █

СЕЗОНСКО ОСВЕЖУВАЊЕ НА ВАШЕТО ВОЗИЛО

•	 Промена	на	4	литри	масло	(10W-40HD)	-	LIQUI	MOLY
•	 Промена	на	филтер	за	масло
•	 Хемиски	третман	со	адитивот	на	LIQUI	MOLY	(Ceratec)	за	

освежување	и	долгорочна	заштита	на	моторот	од	aбење.	
Адитивот	ефикасно	го	намалува	триењето	и	штеди	масло	и	
гориво	(ефект	до	50.000	км).

•	 Хемиски	третман	за	чистење	и	заштита	на	системот	за	гориво	
(комплетно	чистење	на	системот	за	гориво	–	вбризгувачи,	
цевки	за	довод	на	гориво,	резервоар...)

•	 Освежувач	за	возило
•	 Koмплетна	проверка	на	системите	за	сопирање	/	потпирање	/	

течности	на	возилото
•	 Бесплатна	компјутерска	дијагностика	и	ресетирање	на	

сервисен	интервал

Сервисен пакет за Вашиот мотор

Сервисен центар Кисела Вода и Битола
Скопје - Тел. 02 3103 268, Битола - 047 242 363
www.automakedonija.com.mk, servis@automakedonija.com.mk

1.954 ден !аутомакедонија
Групација

КЕРИ ВАШИНГТОН Целосно име:  
Кери Мариса Вашингтон

Родена:  
31 јануари 1977 година (38 г.), 
Бронкс, Њујорк, Њујорк, САД

Професија:  
актерка

Активна од:  
1994 година
Сопруг:  
Намди Асемва  
(во брак од 2013 година)

Деца:  
1 Цитати:

#	„ Кога бев дел од локалниот театар бев толку за
фатена што воопшто немав време да погледам те
левизија дома. Бев многу драматично и зборлесто 
дете, па креативното решение на мајка ми беше да 
ме вклучи во училишни работилници и театарски 
програми за деца.“

#	„Израснав во Њујорк, така што се вљубив во глу
мењето на сцена, а не пред камера.“

КАКО НАЈДОБРО ДА ГИ 
ИСКОРИСТИТЕ СОФИТЕ 
ВО ЕНТЕРИЕРОТ?

ЛИЛИИ
Латинското име за лилиите е „Lillim“. 
Потекнуваат од Северна Америка, 
Европа и од Азија. Има околу 90 
видови лилии

Лилијата спаѓа во едно од најстарите 
видови цвеќе за во двор и многу се ко-
ристи како режано цвеќе (за во ваза). 
Има големи цветови, кои се со разни бои 
и со интересен облик и го украсуваат 
домот. Се одгледува како цвеќе за во 
двор, а може да го најдеме и како цвеќе 
за на балкон и како саксиско цвеќе.

Стеблото на лилиите е мазно, во горни-
от дел е без листови и може да биде во 
висина од 50 до 80 сантиметри. Листо-
вите се овални или линеарни. Цвета од 
јуни до септември и тоа во зависност од 
времето на садење, иако некои видови 
може да цветаат и подоцна. Цветовите 
може да бидат во различна боја – жолта, 
бела, портокалова, виолетова, црвена, 
розова, со шари или со дамки. Плодот 
кај лилиите е фишек полн крупни пло-
скати семки.

Лилијата како лек се користи против 
болки предизвикани од чир на желудни-
кот, потоа како масло за изгореници на 
кожата, кај воспаление на увото и на 
носот, како мевлем за рани и исеченици.
Земјата во која се садат лилиите треба да 
биде богата со хумус и да има дренажа 
од песок, чакал и од компост. Се садат на 
растојание од 30 сантиметри, во длабо-
чина од 30 до 50 сантиметри. Напролет 
земјата во која се засадени треба да биде 
постојано влажна, но не претерано. █

МИЛЕНИЦИ

Како што кучињата обожа-
ваат коски, така и мачки-
те сакаат млеко. Меѓутоа, 

иако за нив млекото е едeн 
омилен деликатес, истражу-
вањата покажуваат дека же-
лудникот на мачките не може 
секогаш добро да го вари...

Мачките од млекото не добива-
ат ништо похранливо што веќе 
го нема во избалансираната 
купечка храна за мачки.

Ветеринарите препорачуваат 
мачката во текот на денот да 
внесе меѓу 20 и 30 калории од 
„неурамнотежен“ извор, како 
што се слатки работи или 
остатоци од нашиот оброк. 
Шолја свежо млеко содржи 83 
калории, додека иста количина 
полномасно млеко содржи 149 
калории. Премногу калории од 

слатките можат да ги нарушат 
нутритивните состојки од хра-
ната за мачки, што понатаму 
може да доведе до сериозни 
здравствени проблеми, вклу-
чително и дебелеење.

Всушност, кравјото млеко содр-
жи повеќе лактоза и казеин 
отколку што организмот на 
мачката може да вари.

Поголемиот број возрасни ци-
цачи имаат барем некој степен 
нетолеранција на лактоза, а 
мачките не се исклучок. Однос-
но, со текот на времето наше-
то тело произведува помалку 
лактоза, ензим што ја вари 
лактозата. Со други зборови, 
како што расте, организмот на 

мачката уште потешко подне-
сува млеко.

Лактозата е шеќер, а несваре-
ниот шеќер со водата стигнува 
до цревата предизвикувајќи 
дијареја, а, исто така, фермен-
тира во цревата предизвику-
вајќи надуеност и гасови.

Затоа, ветеринарите препорачу-
ваат вашата мачка да ја награ-
дите со мала количина вкусни 
и безбедни слатки работи. █

1.	 Средете ја софата со помош 
на перничиња

Сјаен начин за да се вклопи впечатливо 
парче од мебелот, во случајов софа, во неу-
трален ентериер е со помош на перничиња. 
На софа со различни бои може да ставите 
исти перничиња или на софа со силни бои 
ставете перници со боја како другиот дел 
од ентериерот. На овој начин ќе го искори-
стите добро познатиот трик, со минимален 
труд да постигнете одличен ефект.

2.	 Создајте одвоено ќоше
Софите што се разликуваат по својата 
боја од другиот дел од мебелот може да 
се употребат и визуелно да се направи 
издвоен простор, како што е, на пример, 
ќоше за читање. Ова е одличен начин да 
го уредите просторот, особено ако имате 
голема дневна соба.

Како што кучињата обожаваат коски, така 
и мачките сакаат млеко. Меѓутоа, иако за 
нив млекото е едeн омилен деликатес, 
истражувањата покажуваат дека желудникот на 
мачките не може секогаш добро да го вари...

3.	 Ублажете го строгиот изглед
Строгиот изглед на софата со остри 
линии може да се ублажи со додавање 
мебел со меки, заоблени линии, на при-
мер тркалезно столче. Ова секогаш 
треба да го имате предвид при опре-
мувањето на дневната соба бидејќи 
од тоа како сте го усогласиле мебелот 
значајно влијае колку вашиот престој 
во собата ќе биде пријатен. █

Дали на 
возрасните 
мачки им 
е потребно 
млеко?

ВИСТИНИ И ЗАБЛУДИ: 

Автомобилизам

Револуцијата во производството на шатори доаѓа 
од компанијата за производство на опрема за кам
пување „Аутдор револушн“ од Велика Британија, 
која произведе шатори што користат технологија  
за полнење со воздух.

Сите шатори што досега се полнеа со воздух се 
користеа за воздухопловни цели, а „Аутдор рево
лушн“ тој начин на подготовка го примени и во ко
мерцијални објекти кои се лесни за транспорт, без 
дополнителна надворешна и цврста конструкција. 
Футуристичкиот изглед ги привлече љубителите на 
кампувањето, кои откако имаа можност да се запоз
наат со новите шатори, дадоа највисоки оценки.

Сите шатори од овој производител доаѓаат со до
животна гаранција бидејќи материјалот од кој се 
направени е отпорен на надворешни влијанија, 
како пожар, поплава, грмотевици и слично. Исто 

така, тие се заштите
ни и од УВ-зраци, а 
најчесто се во светла 
боја за да се одби
јат сончевите зраци 
и со воздухот кој е 
внатре да се добие 
соодветна средина 
за живеење.

Овој шатор е со големина од 25 квадратни метри, а 
во него комотно може да се сместат шест возрасни 
луѓе. Дополнително е предвиден и дневен дел за 
одмор. Располага со големи прозорци за да се до
бие природна светлина, а по потреба може да се 
искористат и темните мрежи за заштита од инсекти, 
мали животни и силни сончеви зраци.

Обвивката е гумирана за да спречи продирање 
вода при дожд и има две странични врати за лесен 
пристап.

Во опремата спаѓа и пумпа со која 
треба да се напумпаат главните 
носечки столбови, а на подот има 
заштита од нечистотија и влага.

Цената изнесува околу 1.000 евра 
и е погоден за одмор со семејс
твото или со пријателите.

Наjновиот

Подготви:  
Бојан Момировски

Возило 
за сите 
потреби

„калифорнија океан“, која има двојни 
прозорци и електричен покрив. Поста
вено е приспособливо осветлување со 
ЛЕД, како и грејачи на седиштата.

Во почетокот новото комби на „Фолк
сваген“ ќе биде понудено со различни 
ТДИ мотори со зафатнина од 2,0 до 2,5 
литри, сила од 83 до 201 коњска сили, 

додека подоцна во понудата ќе 
се најдат уште две верзии со 148 
и со 201 коњска сила.

Од германската компанија ин
формираат дека се веќе почнати 
со нарачки на овој модел на во
зило, а почетната цена изнесува 
малку повеќе од 41.000 евра.  █

шатор на воздух

Тим од компјутер
ски специјалисти 
на Универзитетот 
„Стенфорд“ рабо
тат над нов алгори
там, кој може да го 
промени начинот на 
кој работат совре
мените компјутери.

Најинтересната не
гова карактеристи
ка е дека тој овозможува силиконските компоненти на машината 
да пренесуваат податоци на процесорот преку светлосни зраци. 
На тој начин оваа технологија може да ги замени сегашните, 
софистицирани електронски системи што ги користиме за транс
фер на информации во нашите уреди, пренесе Гизмаг. 
 
На долг рок новиот проект на научниците може да доведе до 
влез на следната генерација уреди, кои ќе бидат многу полесни 
и помали од сегашните компјутери. Ве потсетуваме дека во мо
ментов околу 80 проценти од енергијата што ја трошат процесо
рите е токму при процесот на пренос на податоци, што е и глав
ната причина за загревањето на лаптоп-компјутерите. Новиот 
алгоритам е инспириран од технологијата за оптички интернет и 
може да пренесува до 20 пати повеќе информации, што е друга 
негова предност. 
 
Софтверот функционира откако ќе дизајнира силиконски стру
ктури што ја наведнуваат инфрацрвената светлина во различни 
насоки. Секоја е со минијатурни димензии, а, според научници
те, околу 20 парчиња од нив се со големина што е идентична со 
тие на човечкото влакно.

ТехнологиJа

Технологија што ќе пренесува 
информации преку светлина

„ФОЛСКВАГЕН“  
ГО ПРЕТСТАВИ НОВОТО 
КОМБИ „КАЛИФОРНИЈА“

Подготви | Бојан Момировски

Јапонската 
уметност на 
превиткување 
хартија наре
чена оригами 

се користи за да се создадат различни мали фигури. Но, еден 
инженер од Универзитетот „Бинамтон“ во САД вели дека иста
та техника може да се употреби и за да се направат батерии. 
Сеокун Шон Чои направил евтина батерија од хартија која се 
напојува од бактерии. Батеријата генерира енергија од микро
биолошката респирација, која е доволна за биосензорот (исто 
така, изработен од хартија) да работи со само една капка од 
течност која содржи бактерии.  
 
Батеријата може да се превитка во квадрат со големина на 
кибритче, а вкупните трошоци за нејзината изработка изне
суваат само 5 центи. Чои доби грант од 300 илјади долари од 
Националната фондација за наука за да продолжи да ја раз
вива батеријата и за да може да создаде доволно енергија за 
бисензорот да работи.

Во текот на летниот период и 
времето за одмори, многу про

изводители на автомобили во све
тот сакаат да бидат конкурентни на 
пазарот со претставување модели 
што имаат повеќе функции. Така и 
„Фолскваген“ ќе се бори на пазарот 
со комбито „калифорнија“, кое по
крај тоа што служи за транспорт на 
повеќе патници, може да се користи 
и како возило за кампирање.

Основниот модел на „калифорнија“ 
има покрив што може да се подигне 
мануелно и кој служи како спална со
ба, а, сепак, во исто време може да 
се превезуваат седум патници.

Во овој модел има и додаток што 
служи за излет, кој лесно може да 
се демонтира по потреба, и седишта 
што се преклопуваат во вратите од 
багажникот.

Малку подобра верзија е „калифор­
нија кост“, која има и кујна 
со простор за готвење и 
мијалник од не’рѓосувачки 
челик, шпорет со два две 
плочи на гас, како и фри
жидер од 42 литра. Овој 
модел има мебел од врвна 
изработка со алиминум и со 
дрвени украси.

Најдобра верзија од ново
то комби „калифорнија“ е 

Германската компанија 
за производство на авто­
мобили „Фолксваген“ го 
претстави својот нов мо­
дел комби „калифорнија“, 
кој е базиран на неодамна 
претставениот „модел Т6“

Оригами-батерија

https://mk.wikipedia.org/wiki/%D0%9E%D1%80%D0%B8%D0%B3%D0%B0%D0%BC%D0%B8


пет-шест клуба што имаат ам
биции за титула. Со Сквер го
динава играв во полуфиналето 
во шампионатот и загубивме 
од освојувачот на двојната 
круна Национал Загреб, еки
па што нѐ порази и во финале
то на купот. Популарноста на 
футсалот е на завидно ниво со 
добра медиумска покриеност. 
Дербијата се пренесуваат во жи
во, а и посетата е одлична. На 
пример, во Дубровник на секој 
меч салата е полна, а интерес
но е што секоја прволигашка 
екипа мора да има и јуниорски 
состав. Оттаму се црпат млади 
таленти, што ѝ носат бенефит 
и на хрватската репрезентаци
ја. Во минатиот квалификаци
ски циклус го освоија првото 
место во групата и се изборија 
за второ учество на европските 
првенства. Кај нас футсалот е 
на малку поскромно ниво, со 
една екипа што отскокнува со 
квалитет. Железарец кај нас е 

речиси тим-репрезентација 
и, пред сѐ, благодарение на 
ентузијазмот на селекторот 
Васко Скендеровски, сепак 
оваа игра напредува, иако по
скромно, отколку што треба. 
Можеби најголем недостиг е 
што речиси 80 проценти од 
играчите што настапуваат во 
македонската лига, футсалот 
го гледаат како втора шанса, 
откако не успеале во големи
от фудбал. Се бориме за пове
ќе простор и популаризација 
на футсалот, а добра промо
ција беше квалификацискиот 
турнир во Скопје на кој Маке
донија играше против актуел
ниот светски вицешампион 
Шпанија, потоа со Унгарија и 
со Швајцарија.

█ Во фусталот има чудна 
ситуација. Речиси сите по
силни репрезентации имаат 
странци, најчесто Бразилци. 
Ѝ требаат ли и на Македо
нија натурализирани игра
чи во државниот состав?
РАНГОТОВ: Бразилците доми
нираат во овој спорт и имаат 
најмногу успеси, а точно е и 
дека речиси сите врвни репре
зентации имаат еден или по
веќемина играчи од оваа земја 
во својот тим. Ние имаме пои
наква цел, пласман на големо 
натпреварување исклучител
но со сопствени сили. Сакаме 
да се пласираме на ЕП или на 
СП само со македонски фуд
балери, иако секако дека би 
бил добредојден, на пример, 
некој квалитетен Бразилец. 
Послатко е кога ќе успеете со 
сопствениот квалитет, иако не 
е исклучена можноста во ид
нина да има и натурализиран 
играч во репрезентацијата. На 
последните квалификации во 
Скопје за влакно не успеавме 
да се избориме за настап на 
Европското првенство. На 
клучниот меч со Унгарија 
имавме предност, но на крајот 
тие заедно со Шпанија се пла
сираа на шампионатот. Оваа 
генерација заслужува настап 
на големо натпреварување и 
верувам дека со малку среќа 
ќе се избориме за настап на 
ЕП или на СП.

█ Можно ли е играч од футсалот да ус
пее во таканаречениот голем фудбал?
РАНГОТОВ: Преминот е многу тежок 
и во двата правца, иако споменав дека 
кај нас поголемиот број футсалци, по
рано се обиделе во големиот фудбал. Во 
спротивен правец речиси нема пример 
на играч кој почнал во фусталот да на
прави впечатлива кариера во професи
оналниот фудбал. Навидум сѐ  е исто, 
но во практика сѐ е различно, па дури 
и топката има поинакви димензии и 
карактеристики.

█ Која репрезентација и играч од фу
тсалот е по Ваш вкус?
РАНГОТОВ: Бразилците се број еден и 
тоа е репрезентација со најмногу свет
ски титули. Тие го измислија фусталот 
и сѐ уште се на врвот. Имаат огромен 
потенцијал и смисла и за фудбал и за 
футсал, а самиот пример со најквали
тетните репрезентации што имаат ан
гажирано Бразилци во своите редови 
потврдува дека се на врвот. Во Европа 
Шпанците се лидери, благодарение на 
нивниот селектор Венансио Лопез. Тој 
е еден од најдобрите иноватори во овој 
спорт. Во футсалот витално е да имате но
ви комбинации на теренот, нови шабло
ни на игра, кои функционираат ефектно. 
Речиси 80 проценти од новитетите во 
последно време се дело на Лопез. Од 
играчите по мој вкус е Португалецот 
Рикардињо, кого го сметам за најдобар 
играч на футсал на планетата, а ми се 
допаѓа и стилот на игра на шпанскиот 
репрезентативец Лозано. █

СПОРТ

Д арко Ранготов е стан
дарден репрезентати
вец на Македонија во 

фустал, игра што крие многу 
тајни и не е премногу медиум
ски експонирана кај нас, иако 
е суператрактивна. Игра што 
експресно се развива и се попу
ларизира во развиените земји. 
И игра во која, како и во голе
миот фудбал, доминира Бразил. 
Најтрофејна репрезентација на 
планетата и во голем фудбал и 
во футсал и земја што дава ре
презентативци во речиси сите 
подобри селекции на планета
та. Во разговор со Ранготов ќе 
се обидеме да ви ги откриеме 
тајните на футсалот.

█ Која е разликата меѓу футсалот и 
таканаречениот мал фудбал?
РАНГОТОВ: Навидум изгледа дека не
ма разлика, но кога подетално ќе се 
навлезе во тајните на футсалот, сепак 
разликите се видливи. Футсалот се 
игра со четири играчи во поле плус 

голман, додека во малиот фудбал 
имате еден играч повеќе. И топката 
е сосема различна, во малиот фуд
бал времето тече, а во футсалот се 
сопира, што бара повеќе напор и тре
ба да сте максимално подготвен за 
да можете да играте на врвно ниво. 
Во фусталот има ограничување во 
бројот на фаули и се игра почисто. 
Доколку се надмине предвидената 
норма на прекршоци следува пенал 
од 10 метри. И топката е сосема по
инаква. Во малиот фудбал се игра со 
класична топка, додека во футсалот 
таа е помала и повеќе се лепи за под
логата, односно не отскокнува. Има 
и други нијанси што ги разликуваат 
двете игри.

█ Играш во Хрватска за тимот на 
Сквер Дубровник. Колку е развиен 
футсалот таму и каква е разликата 
со нас на клупски и на репрезен
тативен план?
РАНГОТОВ: Хрватите се пред нас 
во сите сегменти. Најквалитетната 
лига им е многу изедначена и има 

Футсалот е атрактивна 
игра, сосема поинаква 
од големиот и од малиот 
фудбал. Игра што не е 
премногу експонирана 
кај нас, со сличен распо­
ред на силите на репре­
зентативен план како 
и во големиот фудбал. 
Подолг период домини­
раат Бразил и Шпанија, 
единствените две селек­
ции што имаат титули од 
светските првенства

Македонија без самба и Бразилци сонува  
за настап на големо натпреварување

ТАЈНИТЕ НА ФУТСАЛОТ СО ДАРКО РАНГОТОВ

Пишува | Зоран Поповски

–	 Опиши кратко каков ти е 
животот?

–	 Како заплеткани слушалки.

–	 Абе ти нели одеше на 
психијатар.

–	 Одев да.
–	 И?
–	 И го полудев психијатарот.

–	 Правев смути, ставив цреши, 
портокали, киви и ананас.

–	 И што доби?
–	 Пролив.

–	 Какви ти се очите?
–	 Како цреши.
–	 Усните?
–	 Како мед.
–	 А какви ти се цицките?
–	 Како дуњи.
–	 БОЖЕ ЖЕНО, ИМА ЛИ ВО 

ТЕБЕ НЕШТО ЧОВЕЧКО?

Предлог закон: Да се полага за совозач.

НЕ Е ДО ОРКЕСТАРОТ

Здраво телефанатици. Вчера по грешка си ја избришав веќе готовата теветека и си ја удвоив 
работата. Просто ништо да ми тргне на рака, се чувствувам како кариера на просечна  

40-годишна пејачка во Македонија.

Можеби тоа што не го сочував текстот значи дека сум плукала по погрешни работи, па сега 
треба да му направам „Заев“ на текстот и да го сменат ставот комплетно, само еден документ 

во „Ворд“ подоцна. Е, не можам јас така.

Во стариот текст ме мачеа тие што се жалат на „Макфест“. Не толку кафеанџиите што не им 
одат пастрмалиите (се јаде тоа и на 30 степени, што има врска), не толку ни публиката што 

Пепа ги забавуваше (можеше и полошо, можеше, на пример да пее... хм, всушност не можеше 
полошо), туку овие последните, на кои оркестарот не им чинел.Демек, сакаме хит песни, а ни 
свири филхармонија. Ако е така, може треба да се вратиме на тие две години кога се пееше 

плејбек, а главни беа Денис Екс и братот на Џеј Џеј.

Или може подобро е да прифатите дека ако те бива, те бива и со оркестар или само со една 
гитара в рака. Ако не ве бива (овде нема ни потреба од тоа „ако“), барем не жалете се. Одете 

со вашата просечност и мислете дека заслужувате 10.000 евра.

Добра песна е добра песна. Билбилов го докажа тоа повеќе од трипати. Ниеднаш не победи, 
ниеднаш не се пожали.

Малиот брат 

ТВТЕКА

█ 	19 јуни 1913 година 

	 Избива Тиквешкото вос-
тание — организиран ма-
совен народен вооружен 
отпор против српската 
окупација на Македонија 
и посрбувањето.

█ 	20 јуни 1936 година

	 По повод организирани-
от штрајк на македонски-
те градители, овој датум 
е прогласен за  Ден на 
градежните работници 
на Македонија.

█ 	20 јуни 1979 година

	 Во издание на НИП „Нова 
Македонија“, редакција 
„Вечер“, излезе првиот 
број на енигматскиот за-
бавник „Котелец“.

█ 	21 јуни 1818 година

	 Рене Лаенек, францу
ски научник, во  Париз, 
пред околу 30 лекари 
го прикажа својот про-
најдок: првата слушалка 
за поставување дијагноза 
кога се во прашање срце-
ви и белодробни болести 
- стетоскопот.

█ 	22 јуни 168 година пр.н.е.

	 Четврта македонско-рим-
ска војна: Во битката кај 
Пидна, Римската Републи-
ка ја поразила војската на 
македонскиот крал Пер-
сеј од антигонидската ди
настија.

█ 	22 јуни 1941 година

	 Втора светска војна: Поче-
ток на операцијата „Бар-
бароса“ —  Германија  го 
нападна СССР.

█ 	24 јуни 1861 година

	 Од печатницата на Анте 
Јакиќ, во  Загреб, изле-
гол од печат „Зборни-
кот народни умотворби“ 
на браќата Миладиновци.

ВРЕМЕПЛОВ

Вашиот повик ќе биде пренасочен кон услугата 
не замарај.

Денес сексот троши повеќе гига отколку калории.

Вистински вегетеријанец не јаде цреши, за секој случај.

Порничите лажат – водоинсталаторот дојде, го 
поправи кварот и си замина…

СОСТОJКИ:

•	4 јајца

•	400 гр пишкоти

•	500 гр маскарпоне

•	1 шолја кафе

•	кора од 1 лимон

•	50 мл бурбон/виски

•	1 лажичка екстракт 
од ванила

•	8 лажици шеќер 
какао за наросување

#	Одделете четири жолчки од белките. 
Во сад на пареа ставете четири 
жолчки со четири лажици шеќер и 
брзо матете додека не добиете крем. 
Потоа додајте една доза ароматично 
виски и матете уште малку.

#	Со миксерот изматете четири белки 
со четири лажици шеќер, додека на 
добиете снег од белки. Потоа додајте 
една лажичка екстракт од ванила и 
матете уште малку.

#	Потоа на кремот од жолчки додајте 
го маскарпонето и мешајте додека 
не добиете хомогена смеса. Не 
заменувајте го маскарпонето со 
друг млечен производ.

#	Откако ќе добиете мазна смеса, му го 
додавате снегот од белки и мешате 
додека не се соединат двата крема.

#	Во длабока чинија ставате 
една шолја млеко и во неа 
растворете инстант кафе (една 
и пол лажичка). Ако немате 
инстант кафе или млеко, може да 
употребите кафе по желба.

#	Земате две пакувања пишкоти. 
Секоја пишкота потопете ја во 
кафето и редете ги во големата 
тава. Откако ќе наредите еден ред, 
прелејте со крем и озгора наредете 
уште еден ред со пишкоти и 
повторно прелејте со крем.

#	Потоа изрендајте кора од еден 
лимон и озгора наросете со какао.

#	Сервирајте по желба. Ставете 
го тирамисуто во фрижидер 
најмалку два часа. Потоа 
послужете по желба.

ПОДГОТОВКА: 

КуJнски тефтер

Тирамису со арома на  
лимон и на виски




